
تقديـــــــــــم

وتدوينه  الأمازيغي  الشعر  ذاكرة  توثيق  إطار  في  الكتاب  هذا  يندرج 
التي  الشعرية  اللقاءات  سلسلة  من خلال  وذلك  الضياع.  من  عليه  والحفاظ 
دأب مركز الدراسات الفنية والتعابير الأدبية والإنتاج السمعي البصري بالمعهد 
الملكي للثقافة الأمازيغية على تنظيمها في إطار ما يعرف ب»إقامة الشعراء«. 
إذ أن النصوص الشعرية المتضمنة في ثنايا هذا الكتاب، هي للشاعر حمو خلا 
الأكاديمي  الموسم  الإقامة خلال  الذين حضروا هذه  الشعراء  كان أحد  الذي 

.2017 - 2016

إن مجمل القصائد الشعرية التي أوردنها في هذا العمل استخلصنها من 
مختلف التسجيلات التي قمنا بها خلال تواجد الشاعر بالإقامة بمقر المعهد. 
لتسجيل  الشاعر،  محيط  إلى  بها  قمنا  التي  الميدانية  المهمة  من خلال  وكذا 
وتوثيق الذاكرة الشعرية للشيخ حمو خلا الذي يتميز بغزارة الإنتاج الشعري 
بقضايا  المرتبط  »الملتزم«  الشعر  بين  تتوزع  والتي  وأنماطه   مضامينه  وتنوع 

الأرض والسكان. وكذا شعر« السخرية« والحكم.
يتميز »حمو خلا« كذلك بعذوبة الكلمة الشعرية و الإلقاء الذي يختلف 

ويتنوع وفق سياقات »التلقي« المختلفة.
أما النصوص المتضمنة في ثنايا هذا الكتاب والتي تبلغ عشرون قصيدة، 
فتتوزع بين القصائد المطولة والمتوسطة وبعض القصيرة. كما تتميز باستخدام 

الصور الشعرية التي تمتاح من القاموس اللغوي »المستحدث« والتقليدي.
وبالإضافة إلى القصائد الشعرية كذلك ، يضم هذا العمل الذي يعد ثمرة 
الاشتغال مع الشاعر حمو خلا خلال أيام الإقامة الشعرية، نبذة مقتضبة عن 

حياة الشاعر ومساره الشعري.

الشاعر حمو خلا: حياته ومساره الشعري

تسراولين  بقصر   1957 المزداد سنة  أولحبيب  ميمون  بن  هو حمو خلا 
ببلدة إملشيل. من والدته رابحة باسو. ترعرع الشاعر في وسط يتميز بوفرة 

الشعر والشعراء.

تفرغ حمو خلا لنظم الشعر الأمازيغي منذ منتصف عقده الثاني. وتتلمذ 
على يد شعراء المنطقة ومن بينهم » يوسف أوخيزو وزايد أوبجنى المنتميان إلى 
منطقة أيت يحي ن اوغبالو ن كردوس. كما تتلمذ على يد بزلمان اعلاهوش 
اودرار.  ن  يحي  لأيت  ينتمون  الذين  أكوراي  وموحى  أودرا  وموحى  )تمجين( 
بالإضافة إلى علي الحمري من قبيلة أيت حديديو. ولا يمكن أن نستثني من 
سلفوا خاله سعيد أوبوض الذي يعتبر من أكبر شعراء المنطقة. وكذا عمه موحى 
الحبيب الذي كان يرافق الشاعر الكبير، الشيخ إبراهيم المعروف بـــــ»انهو« أيام 

السيبة.

بين  ينتقل  وأخذ  »بووغانيم«.  فرقة  تكوين  في  الشيخ حمو خلا  ساهم 
المداشر وتزداد شهرته وسط قبائل أيت يحي وأيت حديدو و أيت ازدك وأيت 
عطا وأيت مرغاد. وقد زادت شهرته حين قام بإنجاز عدة أقراص تتضمن 

شعره ونشرها.

ويمتاز شعر حمو خلا بكونه شعرا ملتزما يتطرق لموضوعات ومضامين 
شتى اجتماعية، سياسية، اقتصادية، تربوية، أسرية، بيئية. كما يتطرق لموضوع 

المساواة بين الجنسين والتربية على المواطنة.

أما على مستوى الأداء الشعري، فالشاعر يؤدي شعره منفردا وبدون أن 
ترافقة آلات العزف مثل البندير أو الكمنجة أو غيرهما. وتارة أخرى يؤدي هذا 
الشعر مرفوقا بإحدى آلات العزف. وتارة أخيرة ينظم شعره بمشاركة شخص 

آخر يسمى »أرداد«. حيث يكون لكل نظم أو قراءة مميزاتها الخاصة وجماليتها. 
وهذا ما جعل الشاعر خمو خلا محبوبا عند جمهور الشعر الأمازيغي ومتتبعيه، 
وذلك من خلال مشاركاته الكثيرة في العديد من المهرجانات الفنية في العديد 

من المدن المغربية نذكر منها »مهرجان الموسيقى الروحية بفاس«.

وحاز على عدة جوائز كذلك، نذكر منها :

شهادة تقديرية من جمعية تاوادا والتنمية وحقوق الإنسان بورزازات  	•
شهادة تقديرية من جمعية اثران للثقافة والتنمية بسلا الجديدة 	•

شهادة اعتراف من جامعة الأخوين بإيفران  	•
شهادة تقديرية من جمعية سكان جبال العالم وجمعية أيادينا للتكافل  	•

الاجتماعي والتنمية بخنيقرة. بالإضافة إلى شواهد أخرى.
شهادة التنويه والتقدير من مؤسسة إيطو لإيواء وإعادة تأهيل النساء  	•

ضحايا العنف.

ومازال الشيخ حمو خلا ينظم الشعر ويحضر في العديد من التظاهرات 
الفنية والشعرية الأمازيغية وفي مختلف الجهات.





المختارات الشعرية

ⴳⵉⵜ ⴳ ⵉⵎⵉ ⴰⴷ ⵉⴷⵓⵎ ⵖⵓⵔⵉ 

ⴰ ⴰⵡⴰⵍ ⵏ ⵔⵔⴰⵙⵓⵍ ⵍⴰⵀ ⵉⵚⴼⴰⵏ 

ⴰ ⵜⴰ ⵚⵚⴰⴱⵓⵏⵜ ⵏ ⵡⵓⵍ

ⵚⵍⵍⴰ ⵄⵍⴰ ⵏⴱⴱⵉ ⴰ ⵕⴱⴱⵉ 

ⴷⵡⵡⵣ ⵓⵙⵙⴰⵏ ⵏ ⵜⵓⴷⵔⵜ ⵙ ⵍⵎⴰⵏ

ⵜⵜⵔⵖ ⴰⵛ ⴰ ⵍⵊⵉⴷ ⴰⴷ ⵓⵔ ⴰⵖ ⵜⵣⵢⵢⴰⵏⵜ 

ⵎⴰⴳ ⵉ ⵜⵖⵔⵔⴰⵜ ⴰⴷ ⵓⵔ ⵉ ⵜⵛⵛⴰⵃⵛⴰⵎⵜ 

ⵍⴰ ⵏⵏⵉⴳ ⵡⴰⵛⴰⵍ ⵓⵍⴰ ⴷⴷⴰⵡ ⵡⴰⵛⴰⵍ

ⴰⵡⵉ ⴷⴰ ⵏ ⵛⵜⵜⵢ ⵍⴰⵃⵙⴰⴱ ⵏ ⵍⵎⵓⵜ

ⵉⴹⵕ ⴷⵉⴳⵉ ⵓⵇⵛⵛⵓⵕ

ⵙⵍⵍⴰ ⴰⵙ ⵉ ⵎⵛⴰⵕⴹⵓⵍ ⴰⵔ ⵉⴷ ⵉⵜⴳⴰⴼⴰⵢ 

ⴰⵔ ⵉⴷ ⵉ ⵜⵙⴰⵔⵔⴰⵃ 

ⴰⵔ ⴰⵍⵍⴰⵖ

ⵏⴽ ⴰⵢ ⴷ ⵢⴰⵏⵏⵉⵏ ⵜⵏⵏⴰ ⵣⵉⵔⵉ ⴷ ⵉ ⵜⵜⴷⴷⵓⵏ 

ⵎⵇⵇⴰⵔ ⵉⵚⵃⴰ ⵛⴰ

ⵎⵇⵇⴰⵔ ⵉⵀⵍⴰ ⵛⴰ 

ⵍⴰⴱⵓⴷⴷⴰ ⵏ ⵡⴰⵛⴰⵍ 

ⵎⵇⵇⴰⵔ ⵉⵍⵍⴰ ⵎⴰⵎⵉ ⵜⴰⵃⵍⴰ ⵍⵓⵇⵜ 

ⵉⵙⵓⵍ ⵇⵇⴰ ⴰⴷ ⴰⵙ ⵜⵅⵅⵓ,

ⴰⵡⴰ ⵜⴹⵢⵢⵄ ⵍⵎⵓⵜ ⴷⴷⵓⵏⵉⵢⵜ

ⵎⵇⵇⴰⵔ ⵜⵉⴷ ⵉⵊⵊⵎⴰⵄ ⵛⴰ. 

ⵉⴽⴽⴰⵜ ⵓⴼⵕⴰⵃ ⵉⵏⵓ ⴷⵉⵍⵍⵉⵖ ⴳⵉ ⵢⵓⵙⵉ ⴱⴰⴱⴰ ⵍⵎⵚⵕⵓⴼ

ⵜⵉⵍⵉ ⵎⵎⴰ ⴳ ⵜⴰⴷⴷⴰⵔⵜ ⴷⴰ ⴷⵉ ⵜⵏⵖ ⵜⵊⵎⵎⴰⵄ ⵉⴼⴰⵊⴰ ⵍⵎⴰⵃⴰⵍ

ⴷⵖⵉ ⵎⵎⵓⵜⵏ ⵉⴷⴷⴰ ⵍⵢⵢⴰⵎ ⵉⵏⵓ

ⵉⵇⵇⵉⵎ ⴷ ⴷⵉⴳⵉ ⵎⵛⴰⵕⴹⵓⵍ

ⴷⴰ ⵏ ⴽⴽⴰⵜⵖ ⵍⴱⴰⴱ ⵓⵔ ⵓⴼⵉⵖ ⵢⴰⴷ

ⴰ ⵏⵖⵔ ⴰ ⴱⴱⴰ ⵡⵍⴰ ⵢⵓ 

ⴹⵓⵕⵖ ⵏ ⵀⴰⵏ ⴰⵢⵏⵏⴰ ⴳ ⵜⵖⵉⵎⴰⵏ ⵛ ⵜⴰⴷⴷⴰⵔⵜ

ⵓⵖⴰⵍ ⵙⵍⵍ ⵉ ⵜⴰⵡⵍⴰ ⵜⴰⵎⵣ ⵜⴰⵙⴰ ⵉⵏⵓ 

ⴳⵖ ⵉ ⵓⵖⵔⵉⴱ ⴰⵎ ⵡⴰⵎⴰⵏ 

ⵏⵏⵉⵖ ⴰⵙ ⴱⴰⴱⴰ ⵏⵓ ⴱⴰⴱⴰ ⵏⵓ

ⵓⵔ ⴰⴽ ⵙⵙⵓⴳⵉⵔⵖ ⴰⴹⵓ

ⴰ ⵡⴰ ⵎⴰⵢ ⴷ ⵉⵏⵏⴰⵏ ⴰⴷ ⴰⵖ ⵉ ⵏⵀⵓ

ⵎⴰⵢⴷ ⵢⴰⴷ  ⵉ ⵙⴰⵡⴰⵍⵏ

ⵎⴰ ⵎⵉ ⵏ ⵜⵄⴰⵡⴰⴷ ⵉⵡⴰⵍⵉⵡⵏ ⵏⵏⴰ 

ⵉ ⵎⵢⴰⴳⴰⵔⵏ ⵖⵉⴼⵉ ⴰⴷ ⴰⵛ ⵉⵇⴱⵍ ⵎⵓⵍⴰⵏⴰ ⵍⴰⵊⵕ 

ⵏ ⵎⴰⵢⴷ ⵜⵜⵓⵣⵣⵍⵍⵜ ⵖⵉⴼⵉ ⴷⴰ ⵜⵓⵣⵣⴰⵄⵏ 

ⵉⵛⴰⵖⵜ ⴽⵓⵍ ⵉⴽⵙ ⴰⵎⵓⵔ  ⵏⵏⵙ ⴰⴷ ⵓⵔ ⵢⵉⵍⵉ 

ⴰⵔ ⵉ I ⴰⴽⴽⵏ ⵙⴰⵍⴰⴼ  ⴰⵙⵙⴰ ⵏⵛⵛ ⴰⴳⵯⵉⵖ 

ⴰⴷ ⴰⵙ ⵜⵏ ⵔⴰⵔⵖ

ⴷⵖⵉ ⴰⵢⴷ  ⵏⵏⵉⵖ ⴰ ⴰⵃⵃⵉⵏⵡ ⴷ ⵡⴰⵙⵙ

ⵍⵍⵉ ⴳ ⴰⵙⵏ ⵄⵚⵉⵖ,

ⵡⴰⵍⵓ ⵎⴰⵢⴷ ⵇⵉⵍⵖ ⵜⴰⵔ ⴰⵏⵏⵙⴰ 

ⵎⴰⴷ ⵢⴰⴷ ⴷⵉ ⵏⵏⵙⵡⴰⵍ 

ⵀⴰⵢⵉ ⵏ ⵜⵃⴰⵡⴰⵍ ⴷⵖⵉ ⵜⵉⵎⴹⵍⵜ 

ⵉⵙ ⵓⵔ ⵉ ⴷⵉ ⵜⵙⴰⵎⴰⵀ

ⵉⵏⵏⴰ ⵢⴰⵖ ⵎⴰⵍⵉⴽ ⵍⵎⵓⵜ ⴰⵎⵥⴰⵜ ⴰⵡⴰⵍ 

ⴰⴷ ⴰⵛ ⵜ ⵉⵏⵉⵖ ⵀⴰⵢ ⵏⵉⵢⴰⵛ  ⵉⴼⵇⵇⵉⵕⵏ ⵉⵙⵎⴰⵔ ⴰⵙⵏ 

ⵍⴰⵊⵍ ⵏ ⵕⵕⴱⴱⵉ ⵀⴰⵏ ⴰⴷ ⴷⴰⵢ ⴷ ⵓⵖⵓⵍⵜ ⵜⵉ ⵏⵏⵓⵏ 

ⴷ ⵏⵓⴱⴰ ⴰ ⴷⵉ ⴷⵛ ⵏⵎⵓⵏ ⵙⵏⵄ ⴰⵎⴷⵏ

ⵉⵙ ⵉⴷ ⵜⴰⵏⵎⴰⵍⴰ ⵍⵎⵓⵜ

ⵉⵙ ⵏⴳⴰ ⴱⵓ ⵉⵅⵓⴹⴰⵏ 

ⵉⵏⵏⴰ ⴰⵛ ⵉⴱⵍⵉⵙ ⴰⴷ ⵓⵔ ⵜⴰⴽⴽⴰⵜ ⵍⵄⵛⵓⵕ 

ⵓⵍⴰ ⴷⴰ ⵜⵣⴽⴽⴰⵜ ⵓⵔ ⴷⴰ ⵢⴰⴽⴽ ⴼⴰⴱⵓⵕ ⵅⵙ ⵉⴼⵉⵖⵔ 

ⵉ ⵡⴰ ⵢⵉⵍⵉ ⴳ ⵉⵅⴼ ⵏⵏⵓⵏ

ⵉⴷⴷⴰ ⵛⴰⵏ ⵍⵓⴼⴰ ⵉⵏⵏⴰ ⴰⵙ ⵍⵖⵍⴰ ⵓⵔ ⵢⴰⴷ ⴷⴰ ⵜⵖⵉⵎⴰⵜ

ⵏⴳⴰⵜ ⵉ ⵉⴼⵓⵍⵍⵓⵙⵏ ⴽⵓⴽ ⵉⵛⵛⵡⴰⴷ ⴰⵖⵏⴱⵓⴱ ⵏⵏⵙ ⵙ ⴰⴽⴰⵍ

ⵀⴰⵏ ⵓⵏⵏⴰ ⵓⵔ ⵉⵙⵙⵉⵏ ⴰⴷ ⵉⵏⵇⵓⴱ ⵓⵔ ⵉⵏⵏⵉⵏ ⴰⴷ ⵉⵜⵛ ⴰⴹⵓ

ⵖⵢⵢⵔ ⴰⴷ ⴰⵡⵏ ⵉⵏⵉⵖ  ⴰ ⵡⵉⵏⵏⴰ ⵉⵖⴰⵍⵏ 

ⵉⵙ ⵜⴳⴰ ⴷⴷⵓⵏⵢⵜ ⵛⴰ ⵄⵏⵜⴰⵜ ⴰⵖ

ⵜⴰⴷⴷⴰⵔⵜ ⵜⵓⴷⵊⴰ ⵍⵎⵓⵜ

ⵓⵔⵕⵜⵉ ⴷ ⵉ ⵜⵅⵓⵜⵉⵔ ⴽⵓ ⵢⴰⵏ ⴽⵙⵏⵜⴰⵙ ⴷ ⵛⴰ ⵜⵙⵍⴰ ⵢⴰⴽⴽⵯ 

ⵎⵅⵉⴱ ⴰ ⵍⵄⴰⵍⵎ ⴷⴰ ⴷ ⵉ ⵜⵜⴽⴽⵖ ⵅⴼ ⵉⵙⵎⴹⴰⵍ 

ⴰⵔ ⵜⵔⵄⴰⴱⵖ ⴷⵉⴳⵉ ⵉⴷⵙⴰⵏ

ⵀⴰ ⵉⵔⴳⵣⵏ ⵍⵍⵉⵖ ⵏⵏⴰ ⴷⵉ ⵜⵍⵄⴰⵀⵖ

ⵏⴰ ⴷⵉⵏ ⵙⵡⴰⵏ ⵓⵔ ⵉⵇⵇⵉⵎ ⵖⴰⵙ ⵉⵇⵓⵣⵣⴰⵢ

ⴰⵎ ⵜⴰⵙⵙⴰⵍⵜ ⴰⴷ ⴷⴰⵢ ⵜⵅⵡⵓ 

ⵜⴷⴷⴰ ⵚⵚⵚⴰⵃⵜ ⵍⵉⵖ ⵜⵉⵖⵓⵔⵎⴰ ⵎⴰⵢⴷ ⵢⴰⴷ  ⵉ ⵉⵙⴰⵡⴰⵍⵏ

ⵜⴷⴷⴰ  ⵣⵣⴰⵅⵜ ⵍⵉⵖ ⵏⵏⴰ ⴷⵉⴳⵙ ⵉⴽⴰⴷ ⵏⵏⵉⴳⴰⵙ ⵡⴰⵛⴰⵍ

ⵜⵏⵖⴰⵢⵉ ⵜⵖⵓⴼⵉ ⵉⵏⵖⵉ ⵍⵉⵇⵏⴰⴹ ⵓⵔ ⵏ ⵎⵙⴰⴳⴰⵔ ⵡⴰⵍⵓ 

ⴷⴷⵓⵏⵉⵜ ⵓⵔ ⵜⵃⵍⵉ ⵉ ⵡⴰⴹⵓ ⵅⵙ ⵜⵊⵔⵔⵓⴱ ⴰⵙ ⵜⵍⵍⴰ

ⵓⵏⵏⴰ ⵉⵜⵄⴰⵎⴰⵍⵏ ⵉⵄⴰⵎⵍ ⵍⵅⵉⵕ 

ⴰⴷ ⵓⵔ ⵉⵣⵔⵔⵄ ⵍⵄⴰⵕ ⴰ ⵎⵎⵉ ⵜⵇⵇⵏⵜ ⵜⵉⵟⵟ

ⴰⵛⴰ ⵜⴰⵏⴼⴷ ⴰⵢⵏⴳⴰ ⴷ ⵎ ⵍⵖⵔⵓⵔ ⴰ ⵡⵉ ⵜⵔⴱⴱⴰ

ⴷⴷⵓⵏⵉⵜ ⴰ ⵎⴷⴷⴰⵏ ⵉⴷⴷⴰ ⴷ ⵓⵢⴰ ⴳ ⵓⵏⵢⵎⴰ 

ⴷⴰ ⴷⵉ ⵜⴰⵡⴹ ⵍⵊⵓⵎⵓⵄⴰ ⵥⵥⴰⵍⵖ ⵉⵜ 

ⴰⵙⴽⴽⴰ ⵀⴰⵏ ⵍⵅⵎⵉⵙ 

ⴳⵏ ⵡⵓⵙⵙⴰⵏ ⵍⴰⴽⵓⵔⵙ ⴷⴰ ⴼⴹⴹⴰⵕⵖ ⴼⵉⵎⵔⵔⴰ ⵀⴰⵏ ⵍⵄⵉⵛⴰ

ⵉⵛⴰ ⵢⴰⵖ ⵕⵕⴱⴱⵉ ⵍⵉⵎⴰⵔⴰⵜ ⵎⴰⵛⴰ ⵓⵔ ⵜⴰ ⴷⵉ ⵎⴷⵖⵢⵔ

ⵜⴽⴽⴰ ⵙⵔⴰⵀⵜ ⵏ ⵏⵏⴰⴳ ⵓ ⵙⴰ ⵢⵙⵢⵉⴽⴽⵉ ⵓⴱⵔⵉⴷ 

ⵉ ⵜⵎⴰⵔⴰ ⴷⵖⵉ ⵏⵓⵃⵍ ⵎⵛ ⵓⵔ ⵏⵛⵉ ⵉ ⵓⴼⵓⵙ 

ⴰⵄⴽⴽⵯⴰⵣ ⵓⵔ ⵜⴷⴷⵓⵔ ⵉⴽⴽⴰⵜ ⵉⵣⵖⵉ ⵏ ⴰⴳ ⵜⵜⵉⵙⵉⵏⵖ

ⵓⵏⵏⴰ ⵓⵔ ⵜⴰ ⴷⵉ ⵏⵎⴰⵍⴰⵏ ⴷⵖⵉ ⴷⴰ ⵙⵏⵉⵇⵉⵙⵖ

ⵀⴰⵏ ⵜⵛⵛⴰⵛ ⵉⴼⵜⵍⵉ ⴷ ⵉ ⵍⵖⴰⵛⵉ 

ⵓⵔ ⵢⴰⴷ ⴷⴰ ⵜⵃⵇⵇⴰ ⵜⵍⴼⴰⵣⴰ ⵏⵡ ⵉⵎⵉⵇ ⴰⴷⵉ ⴱⴱⵉⵏ ⵍⵅⵢⵓⵟ 

ⵉⵎⵉⵍⵉ ⵉ ⴳⴰⵏ ⴰⵣⴱⵢ ⴰⵎⴷⵏ ⴰⵙⵙⴰ ⵉⵅⵡⴰ ⴳⴰⵏ ⵍⵄⵍⵓ 

ⵏⵃⴹⴰ ⴰⵙⵔⴰⵟ ⴰⵎ ⵓⴼⵓⵍⵍⵓⵙ ⵎⴰ ⵢⴼⵥ ⵢⴰⴷ ⵓⵔ ⵜ ⵓⴼⵉⵖ 

ⴰⵡⴰⵍ ⵏ ⵍⵛⵖⵔⵀ ⴰⵢⴷ ⴷⴰ ⵏⵜⴼⵣⵣⴰ ⴰ ⵡⵉⴷⴰ ⵉⵎⵇⵇⵓⵔⵏ

ⴰⵣⵣⴰⵔ ⵓⵏⴳⴰⵍ ⴰⵙⴷ ⵍⵓⵍⵉⵖ ⵢⵉⵖⵓⵍ ⵛⵛⵉⴱ ⵉⴹⴼⵓⵔⵉⵏ

ⴷⴰ ⴷⵉ ⴷⵍⵃⵏ ⵜⴰⵎⵍⵍⵉ ⵏ ⵉⴷⵎⴰⵔ ⵉⵏⵓ ⵙ ⴰⵣⵣⴰⵔ ⵜⵇⵇⵉⵎ 

ⴰⵔ ⵉⵜⵜⴰⴷⵔ ⵉ ⵜⴱⴰⵅⵛⵉ ⵏ ⵉⵅⴼ ⴰⵍⵍⵉⴳ ⵜⵉⴷ ⵉⵙⴷⵖ ⵙ ⵓⵍ 

ⵉⵇⵇⵉⵎⴰ ⵏⴱⴱⵉ ⵖⵓⵔ ⵓⵎⴰⵙⵡ ⵉ ⴱⵏⵓⵏ ⴰⵢⴰⴷⵉⵔ ⵙ ⵍⵍⵓⵃ

ⴰⵔ ⴰⵙ ⵉ ⵜⴷⵓⵔ ⵉ ⵍⴽⵓⵔⵉ ⵏⵏⵙ ⴰⵍⵍⵉⴳ ⴰⵙ ⵉⴳⴰ ⵜⵍⴰⵜⴰ 

ⵢⴰⵙⵉⴷ ⵜⴰⴼⵔⵉⵡⵉⵏ ⴰⴷ ⵉⵄⴰⵡⴷ ⵉⵏⵏⴰ ⴰⵙ ⵏⵏⴰⴱⵉ ⵃⵛⵓⵎⴰ 

ⵉⵙⵄⵡⴰⵏⵛ ⵕⴱⴱⵉ ⵜⴱⵏⵉⵜ ⵉ ⵍⵖⴰⵛⵉ ⵏⵏⵛ ⵎⴰⴳ ⵉ ⵜⵖⵉⵎⴰ

ⵎⴰⵅ ⵉ ⴷⴷⵉⵙ ⵏⵏⴰⵏ ⴰ ⵏⵏⵇⵇⵉⵎ ⴰⴱⴷⴰ ⴰⵏ ⵙⵖⵓⴷⵓ ⵍⵎⴰⵃⴰⵍ 

ⴰⴷ ⵉⴷⵡⵡⵣ ⴱⵏⴰⴷⵎ ⵜⴰⵙⵙⴰⵄⵜ ⵏⵏⵙ ⵉⵔⵃⵍ ⴰⴷ ⵉⴽⵯⵊⵎ ⵛⴰ

ⴽⵯⵏⵏⵉ ⴰⵢ ⵜⵙⵉⵄⵜ ⵜⵏⵏⵓⵎ ⵖⴰⵙ ⵉ ⵍⵀⵙⴰⴱ ⴰⵅⵍⴰⵡⵉ 

ⵜⵜⴰ ⵊⵉⵍ ⵏⵏⵖ ⵓⵔ ⵉⵎⵇⵇⵓⵔ ⵓⵍ ⵎⵏⵀⵉ 

ⵉⵙⵢⴰⴷⵉⵜ ⵕⵕⴱⴱⵉ ⵓⵔ ⵉⵏⵏⵉ 

ⵍⵄⵎⵖ ⴰⴷ ⴰⵔ ⵉⵛⵎⵍⴽⵯ ⴰ ⵏⵛⵛⵜⴰ ⴷⴰ ⵜⵎⵏⵏⴰⵖ.

ⴰⵎⴰⵏ

ⵣⵣⵓⵔⵅ ⵛ ⴰ ⵕⴱⴱⵉ

ⴰ ⵡⵏⵏⴰ ⴷⴰ ⵉⴱⴹⴹⵓⵏ ⵓⵙⵙⴰⵏ ⴷ ⵢⵉⴹⴰⵏ

ⴽⵓ ⵢⴰⵏ ⵙⵙⴼⵍⴷⵏ ⵉ ⵎⴰⵢ ⵔⵉⵖ 

ⴰⴷ ⵉⵏⵉⵖ ⴳ ⵡⴰⵡⴰⵍ ⵄⵣⵣⴰⵜ ⴰⵎⴰⵏ

ⵉⵙⵉⵏⴰⵜ ⵍⵇⵉⵎⴰ ⵉ ⵓⵖⴱⴰⵍⵓ 

ⵄⵍⴰ ⵃⵇⵇⵉⵏ ⴰⵎⴰⵏ ⴰⵢ ⴷ ⵉⴳⴰⵏ ⵕⵕⵓⵃ ⴳ ⵡⴰⵛⴰⵍ 

ⴰⵎⴰⵏ ⵏ ⵊⴰⵊ ⵏ ⵜⵉⵟⵟ ⴰⵙ ⴷⴰ ⵜⵜⴰⵏⵉⵢⵖ  ⴰⴽⴽⵯ ⴷⴷⵓⵏⵉⵢⵜ 

ⴳⵉⵖ ⴰⵡⵏ ⴰ ⴰⵎⵄⴷⵓⵔ ⴰⴷ ⵉⴼⴼⵖ ⵕⵕⵓⵃ ⴰⵛⵉⴱⴰⵏ

ⵜⵇⵇⴰⵔⵜ ⴰⵎ ⵓⵙⵍⵎ ⴰ ⵏ ⴱⴱⵉⵏ ⵡⴰⵎⴰⵏ 

ⵡⴰⵅⵅⴰ ⵜⵔⵓⵔⵉⴷ ⵜ ⴰ ⴰⵃⵔⵔⴰⵣ ⵄⵛⵔⴰ ⵏ ⵍⴱⵉⴱⴰⵏ

الحفرة 4

ⴰⵢ ⴷⴰ ⵏ ⵜⴳⴳⴰ ⴰⴷ ⵉ ⵜⵃⴹⵓⴹⴹⵃⴹⵓⵖⴽⵓⵎⵜ 

ⴰⵎ ⵍⵖⴰⴱⵜ ⴷ ⵉⵣⵎ ⴰ ⵄⵉⵛⴰ ⴰⵢ ⵏⴳⴰ

ⴰⴷ ⵓⵔ ⴰⵖ ⵉ ⵜⵜⴰⴼⴰ ⵓⵚⵢⵢⴰⴷ ⵓⵍⴰ ⵉⴷⴷⴰ ⵏ 

ⵣⵉⵔⵎ ⵛⴰ ⵏ ⵓⵏⵊⵊⴰⵔ ⵏⴽⴽⵉⵏ 

ⵍⴱⴰⴱ ⵏ ⵡⵓⵔⵜⵉ ⴰⵢ ⵏⴳⴰ ⵛⵎⵎⵉⵏ ⵜⴰⵙⴰⵔⵓⵜ ⴰⵢ ⵜⴳⵉⵜ

ⴽⴽⵉⵖⴷ ⴼⴰⵙ ⴽⴽⵉⵖ ⵎⴽⵏⴰⵙ ⴽⵉⵖ ⵟⴰⵏⵊⴰ 

ⵏⴽⴽⴰⴷ ⴰⵢⴰⴷⵉⵔ 

ⴰⵏⵏⴰⵢⵖ ⵜⵉⵡⵜⵎⵉⵏ ⵏ ⵜⵎⴷⵉⵏⵜ 

ⵖⴰⵙ ⵕⵕⴰⵃⵜ ⵏ ⵕⴱⴱⵉ ⵜⴰⵣⴷⴳⵉ 

ⵓⵔ ⴷⴰ ⵜⵄⵊⴰⵏⵏⵜ ⴰⵖⵔⵓⵎ ⵉ ⵡⴰⵔⵔⴰⵡ ⵏⵏⵏⵙ

ⵓⵔ ⵜⵙⴳⵎⴰ ⴰⵄⵊⵍⵉⵢ

ⵜⴰⵖⵎⴰ ⵉⴹⴰⵕⵏ ⵖⵎⵓⵏⵜ ⵉⴼⴼⴰⵙⵏ

tin isbbabn

nzzwur c a ṛbbi da yac qqarⵖ a

di idum usaddi i iẓṛṛinw a

tgt i l baṛaca g lmaⵄicca nw a 

ciyi liⵄnaq nnc ad ur i tsḥuft a

ad ur dlhⵖ ignna s ifassn a

nzzur c a ṛbbi da ac qqarⵖ a

cat i nnbi ad ig lmuḥami inw a

ad as gin assid i tallst inw a

ma la ddnub ggudin a fllanw a

giⵖ am umksa d ikkan lⵖabat a

ku tanⵖⵖa iggudi diks uccn a 

mani mc i ttgg ad ur i tnt inⵖ a

mc numz afus ad ur iy ttakr a

han iẓṛi illa da isksiwin a 

maqqar diⵖ as udrⵖ i iẓri nw a 

han ils inu yugr win ifiⵖr a

tnna ḥdiⵖ qqan ad i tamz tayḍ a

tizlla nw tugr yiwt yiwt a

ig as dⵄiⵖ ig lliⵖ ⵖwant a

mc i isulwa uxub an af ṛṛaḥt a

da ttggaⵖ aman ad i rⵖin zẓlⵖ a

id is ⵖublⵖ ad i tali s iⵖfa

asiⵖd islli gⵖr ant zarsa

gr i d mulana da yas qqarⵖ a

ad aⵖ gin lbab aⵖ i trḥamn a

ur iwⵄir xs ad rbuⵖ amuttl a

idi yḥars cca gini lfḍiḥt a 

asi twarx digi si trḥamt a 

adda ac d iⵖr ca hyyan ac ism a 

hat tamna n umazir ayn iṭf a

iwa qqn imi n taddrt i izri nnc a

ha tin yiwid ibuxxa nns zir c a 

asi twarx digi s i ttarḥamt a 

awal n isbbabn x i ttamn a 

isnaqqs asn bu hyyuf nniyt a

ndda s yan ddibu n ifllaḥn a

han aryaz qqubln ixnciyn a

a sidna mcta zrriⵄt ⵖurc a 

yasid yan lluban inⵄti tn a

innac han lḥaja si trḥamt a

cck ur t digs ti giⵖ umnⵖ isn a 

nxlsas allig nfaraⵖ its a

nawit nid s tgmmi nxwa tn a



 86 

had digs alim ugrn iⵄqqayn a

icmti umxib ur as nnsamḥa 

asy ttwarx digi si trḥamt a

awal n isbbabn xi ttamn a

isnaqs asn bu hyyuf nniyt a

ndda s ka n lxudrt a tti nasy a

a sidna mcta baṭaṭa ⵖur c a

yasid yan lluban inⵄti tn a

innac han lḥaja si trḥamt a

lkurba tḥla g unna sksiwⵖ a

cck ur digs ttigiⵖ umnⵖ isn a

nxls as allig nfaraⵖ ids a

nawi tn id s tigmmi nxwu tn a

han usdidn ugrn tazurart a

icmt i umxib ur as nnsamḥ a

lhajt akkⵯ nna gan iḍmmaⵄn a

da asd ittgga g imi lⵄnayt a

lbatwar i ayad rray digs a

ur da iⵖrras yuzu ⵖas ccatr a

da yaⵖ d ittagl taⵄlluct a

yasi d g tllaja tawssart a

innac han jjigu si ttrḥamt a

cck ur digs ttigiⵖ umnⵖ isn a

nxls as allig nfaraⵖ ids a

sudr i wafa grⵖ as lfixr a 

nqqim yiwt mudda taxatart a

qsr i ⵖr ṭabla mar ad ṣmiṭn a

han aksum nna grⵖ ur iḥadr a 

inwa digs wabuṭṭ inuw iⵖf a

iqqim d uqzzuy da yi ssḥcamn a

icmt i umxib ur as nnsamḥ a 

lwaldin

ṣlla ⵄla nnbbi a ṛbbi 

git g imi ad idum ⵖuri 

a awal n rrasul lah iṣfan 

a ta ṣṣabunt n wul

ṣlla ⵄla nbbi a ṛbbi 

dwwz ussan n tudrt s lman

ttrⵖ ac a ljid ad ur aⵖ tzyyant 

mag i tⵖrrat ad ur i tccaḥcamt 

la nnig wacal ula ddaw wacal

awi da n ctty laḥsab n lmut

iḍṛ digi uqccuṛ

slla as i mcaṛḍul ar id itgafay 

ar id i tsarraḥ 

ar allaⵖ

nk ay d yannin tnna ziri d i ttddun 

mqqar iṣḥa ca

mqqar ihla ca 

labudda n wacal 

mqqar illa mami taḥla luqt 

isul qqa ad as txxu,

awa tḍyyⵄ lmut dduniyt

mqqar tid ijjmaⵄ ca. 

ikkat ufṛaḥ inu dilliⵖ gi yusi baba lmṣṛuf

tili mma g taddart da di tnⵖ tjmmaⵄ ifaja lmaḥal

dⵖi mmutn idda lyyam inu

iqqim d digi mcaṛḍul

da n kkatⵖ lbab ur ufiⵖ yad

a nⵖr a bba wla yu 

ḍuṛⵖ n han aynna g tⵖiman c taddart

uⵖal sll i tawla tamz tasa inu 

gⵖ i uⵖrib am waman 

nniⵖ as baba nu baba nu

ur ak ssugirⵖ aḍu

a wa may d innan ad aⵖ i nhu

mayd yad i sawaln

ma mi n tⵄawad iwaliwn nna 

i myagarn ⵖifi ad ac iqbl mulana lajṛ 

n mayd ttuzzllt ⵖifi da tuzzaⵄn 

icaⵖt kul iks amur nns ad ur yili 

ar i I akkn salaf assa ncc agⵯiⵖ 

ad as tn rarⵖ

dⵖi ayd nniⵖ a aḥḥinw d wass

lli g asn ⵄṣiⵖ,

walu mayd qilⵖ tar annsa 

mad yad di nnswal 

hayi n tḥawal dⵖi timḍlt 

is ur i di tsamah

inna yaⵖ malik lmut amẓat awal 

ad ac t iniⵖ hay niyac ifqqiṛn ismar asn 

lajl n ṛṛbbi han ad day d uⵖult ti nnun 

d nuba a di dc nmun snⵄ amdn

is id tanmala lmut

is nga bu ixuḍan 

inna ac iblis ad ur takkat lⵄcuṛ 

ula da tzkkat ur da yakk fabuṛ xs ifiⵖr 

i wa yili g ixf nnun

idda can lufa inna as lⵖla ur yad da tⵖimat

ngat i ifullusn kuk iccwad aⵖnbub nns s akal

han unna ur issin ad inqub ur innin ad itc aḍu

ⵖyyr ad awn iniⵖ a winna iⵖaln 

is tga ddunyt ca ⵄntat aⵖ

taddart tudja lmut

urṛti d i txutir ku yan ksntas d ca tsla yakkⵯ 

mxib a lⵄalm da d i ttkkⵖ xf ismḍal 

ar trⵄabⵖ digi idsan

ha irgzn lliⵖ nna di tlⵄahⵖ

na din swan ur iqqim ⵖas iquzzay

am tassalt ad day txwu 

tdda ṣṣṣaḥt liⵖ tiⵖurma mayd yad i isawaln

tdda zzaxt liⵖ nna digs ikad nnigas wacal

tnⵖayi tⵖufi inⵖi liqnaḍ ur n msagar walu 

ddunit ur tḥli i waḍu xs tjrrub as tlla

unna itⵄamaln iⵄaml lxiṛ 

ad ur izrrⵄ lⵄaṛ a mmi tqqnt tiṭṭ

aca tanfd aynga d m lⵖrur a wi trbba

ddunit a mddan idda d uya g unyma 

da di tawḍ ljumuⵄa ẓẓalⵖ it 

askka han lxmis 

gn wussan lakurs da fḍḍaṛⵖ fimrra han lⵄica

ica yaⵖ ṛṛbbi limarat maca ur ta di mdⵖyr

tkka sraht n nnag u sa ysyikki ubrid 

i tmara dⵖi nuḥl mc ur nci i ufus 

aⵄkkⵯaz ur tddur ikkat izⵖi n ag ttisinⵖ

unna ur ta di nmalan dⵖi da sniqisⵖ

han tccac iftli d i lⵖaci 

ur yad da tḥqqa tlfaza nw imiq adi bbin lxyuṭ 

imili i gan azby amdn assa ixwa gan lⵄlu 

nḥḍa asraṭ am ufullus ma yfẓ yad ur t ufiⵖ 

awal n lcⵖrh ayd da ntfzza a wida imqqurn

azzar ungal asd luliⵖ yiⵖul ccib iḍfurin

da di dlḥn tamlli n idmar inu s azzar tqqim 

ar ittadr i tbaxci n ixf allig tid isdⵖ s ul 

iqqima nbbi ⵖur umasw i bnun ayadir s lluḥ

ar as i tdur i lkuri nns allig as iga tlata 

yasid tafriwin ad iⵄawd inna as nnabi ḥcuma 

isⵄwanc ṛbbi tbnit i lⵖaci nnc mag i tⵖima

max i ddis nnan a nnqqim abda an sⵖudu lmaḥal 

ad idwwz bnadm tassaⵄt nns irḥl ad ikⵯjum ca

kⵯnni ay tsiⵄt tnnum ⵖas i lhsab axlawi 

tta jil nnⵖ ur imqqur ul mnhi 

isyadit ṛṛbbi ur inni 

lⵄmⵖ ad ar icmlkⵯ a nccta da tmnnaⵖ.

aman

zzurx c a ṛbbi

a wnna da ibḍḍun ussan d yiḍan

ku yan ssfldn i may riⵖ 

ad iniⵖ g wawal ⵄzzat aman

isinat lqima i uⵖbalu 

ⵄla ḥqqin aman ay d igan ṛṛuḥ g wacal 

aman n jaj n tiṭṭ as da ttaniyⵖ akkⵯ dduniyt 

aman n lmasafil as ttddun ifassn 

d iḍaṛn ur da ttddu ṭṭayyaṛa x mc tusi ca 

s g waman ur da tddu ṭumubil xs mc a snt i ngr aman

aman as ixdm ussid bac a ttssid 

ddunit ur i bnnu ca taddart 

adday ur as ig aman 

id is inna wacal izwan 

ad as ibdd i ca a dday bnunt

yasi ccjr d iygman g waman 

bac ad is idl taddart nns ad iqqim ddawas 

aman as i ttmⵖay uḥhbub aquṛaṛ g wacal a dday ixitr 

ha tizlft i urⵖm ad ilin akkⵯ

ayna ikkat uzgu afnla n ddunit

mg ur iⵄic g waman hat

ur nnin ad ilin ⵄadlat as

i targⵯa an taⵖ imi i uⵖbalu 

ⵄdlat i id ccaṭu

tgim asn tirggalin

ku yan ar ihṭu lusx 

ad ur ccarⵖ d waman 

han unna iwsxn aman hat i ffaⵖt 

awd liman

aman,

aman,

aman, abda ar d mun d yiman 

da d i ttasi ca aksum igrt id g lmika

da d i ttasi ca aⵖṛum igrt id g lmika

asind tallimunin,

yasid cwi n lbanan,

iddu s ṭṭumubil ar tama imi uⵖbalu

itcca akkⵯkⵯlxir nnaⵖ

isw aman 

ssirdn imi

yasid akkⵯkⵯaynnaⵖ n lkⵯrfi i grin

g waman 

han aynna s as ixlls lkasul i uⵖbalu

mqqaṛ llant its nt tmizar g ⵄddan waman

illa wasif lla nt trggⵯin illa uⵖbalu 

illa ṛṛmman d tazart 

illa zzitun d waḍil

ur as ssin lxiṛ i lxiṛ ur tgin d wal

da d ittasi ka lusx nns irzm as g waman

ⵖas idur usggⵯas i ffaⵖd muḥul g uⵖbalu

ar i ttasmur a llig ismar ikcmin ljafaf

ddun a ddi dbbaṛn i ṣṣunda ad ⵖzin g wacal 

wi lliⵖ ittaḍṛn aman hatin ssaⵖn d aman

dliⵖ drusn walutn n aylan g wacal 

mc iwt ca ⵄcṛa mitru fisaⵄ ijbd aman

dⵖi waxxa d i nusi lminat asiⵖ lbiran

waxa naⵖza myya mitru walu mayd nufa 

unna ⵖur illa ca n lkⵯṭaṛ ira ad ig anu

unna ⵖur illa ca n cjṛ ira ad ig anu 

tlla taⵖzut mraran lmwatr tindriwin

bbin iẓuṛan n tadawt n waflla n dduniyt.

awna (lbayia)

ddunit am tfunast iwa fham g wawal

alliⵖ nk tga tarbaⵄt imzyn g imi

illa wudi digs illa uⵖu

giⵖ as ay dda riⵖ idjjwn bab n taddart

i ṛaḥn imdjiṛan

dⵖi g txatr hatin tsallid iⵄjjma

idda uksum nns inaqs qqimn iⵄjjuma

da tsⵖus ifiⵖṛ tg iẓuran ddaw as

tga i wacal attagn ad ur imun d waman

dⵖi g t ti tcam ffⵖnd iqcmiṛ g ⵄari

lⵖabt da tgga im lḥarbul g wacal

da takka licaṛa i ignwan ddund waman

dⵖi g ti ttcam ur tḍmiⵄm ⵖas ljafaf

nufad lⵖabt dilli tga talbyant da ttaⵖ

dⵖi han lⵖabt isⵖbas ifsn amzwaru

hatin israḥd i wayd mc ur tarm dat as

idda uslix amⵖrar han amlal d was

taⵖul lⵖabt da di tsrraḥ tmun d waman

ur yad tqqimi tasaft d tawalin g ⵄari

xs ta tffaḥin ay dⵖ nna n ttẓẓun g wacal

llig idda ydgl iddu lkruc a imddukkal

qnna ad ddunt tiⵖṭṭn ddun luḥuc

han alⵖum ijjmⵄ imi nns han lfna n dduniyt

lfḍiḥt da anc tid lmika illan g wacal

sⵖusnt iskⵯla ḍayⵄant aⵖ aman g wasif

a id lwuzra ssiwḍ at awal i luzinat

ad aⵖ d gin ṣṣikkan n mmaṭica d lbanan

an i bbin aldjiṭddⵖ i tccan dduniyt.

tin lfwalm

nzzur c zwuri a ṛbbi 

g lumur nna gir 

g at i d yan unjdi nna mi iⵄzza lujab nnns

lmuḍⵄ nnk am unzar ad i rrudu

a ccix ḥmmu jmⵄ ifckan nnc xwu timizar

isafr urumi yat lhajt nna k iḍaḍan

ida lfrḥ ikcm id lfilm ddaⵖ nna gan

da ttamzⵖ ca n lxbar tdur tmⵖart digi

tnn ac ḥayd i xulud d muntaṣiṛ iⵖuda

tannay manaṛ d harun imdra lmjaj nnns

tzri n lkuzina nna g ur tlli tlfaza 

a llig sliⵖ i ca n rriḥt iⵖus ṭṭajin 

ku yan nkin d warraw inw igga tlfaza 

llan ifrax ixatarn lmatc d can uḥuzaṛ

id tirbatin xs id lfilm a mi ssflidnt

imzzyan iⵄjb asn ⵖas wawal n ḥdidan

nkkin riⵖ a n ttamz ca n lxbaṛ n tmizar 

xs da n ttc imnnsi n mayd xf id jjuhal 

ur da n tqis lfilaḥa nnⵖ ula lksiba 

tifawt gin id li zikuttur hzzan azagur 

iddu ⵖr lfaysbuk ar isniri s juhal

da i tmttaⵄ isul ufan lflus n bab nns 

giⵖ awn a amⵄdur ad iffⵖ ṛṛuḥ aciban

tqqart am uslm a n bbin waman 

ig ac ku yan gan i trbat nns algamu n rrizu

nkkin tinw ur nniⵖ ad amnⵖ gis  

mqqaṛ n ccar arraw 

mqqar n ccar amazir 

da ttks awal i tilifun nns 

tgint s admr mc asd 

isⵄna ca ar i tfrfir jjb nns 

mqqar tqima ⵖur mma nns 

iḥiḍṛḍ bab nns 

waxxa trurid t a aḥrraz ⵄcra n lbiban

qnna tg lḥila ar d 

siwlnt i uḥbib nnns

tassaⵄt lliⵖ nna g illa umtna 

iggudin aniⵖ mitayn milimitr g ka n tmizar

nna xla is tra ttfnu

msamaḥn wadjarn 

tanim gulmim d suss 

d warzazat

d yadir

tannim mṛṛakc d uzilal

tannaym midelt

asul gulmima

tadiⵖust ar amllaggu 

imilcil ar rric

a w yḥya aw ḥdiddu 

ṭṭaqsnd iqcmir ikkad wacal nnigaⵖ 

ur issin awd yun tigratin n bab nnns

ca lqntra n iṛumin ag tddun icabar bbin akkⵯ

can ibrdan nna ixddm umⵖrabi iṭṭaqs akkⵯ

innaⵖ kkan waman nnig as

ur wwitn xs asggⵯas a mmi sⵖiⵖ ajllabi

s g mayd iccar lmuqawil d lmuhndisin 

tisinm is ur inni ad injḥ u ynna gan

usin lḥdid ikkan cḥal men ⵄam g wadaw 

asin d ssima nna immutn i ayt luzin

gin as mⵄna lbwar allig hzzan igudar

mk da tsksiwd tilgⵯa ttinid truda

nnta uhla as iḍaⵄ ur as ⵄmiⵖ s wadif 

isul lkar n ca ad iwllu g zzabuq1.

الحفرة 1

asiksl

zurx c a wnna i tggan 

aru jaj uksum 

igan a zggⵯar 

ili n idamn digs 

caⵖ ga at ṣṣaḥt ar tn izmzgal 

a wa ttrⵖ ac ad i tgim a ṛbbi

am ubrid nna yas tgid

ku yan ar i tsbar

ku yan ar i ttisin tawada nn a tggan

hat in ur ac igi lhayat nna iṛwan

ⵖas mc illa lhna a tamṭṭut

ḥtarmi a kⵯmti nḥtarm

nⵄma ay tgid

ur i trrud ula cm rriⵖ a nnadj 

luqṛ ad qimin graⵖ isaksl aⵖ ddustur 

ur iqmi may d i tqis

awd yan lḥayat ay tga tmṭṭut 

ad ur t i skṛfas awd yan cat as 

lḥurya nns ad ur ti tḥbasm

a wi nna ḥrznin a tasi tckⵯar tnns 

a tddu s lmaṛcié tddu s ugzzar

yaⵖul gr aⵖ tutmin iṭṭamna 

naⵖul da n smun aⵖujdim

ha n nnayb ha n nnayba han lwazira

g l kursi ha luzir mr ur illi 

unẓar mami iḥla wacal ⵖas iga amrdul 

mr ur illi wacal 

mami iḥla unzar ras iga tijⵄba 

dⵖi g nmun s sin ḥmdu llah lⵖlt 

ay da n tgga ad i tḥḍuḍḍ ḥḍuⵖkumt 

am lⵖabt d izm a ⵄica ay nga

ad ur aⵖ i ttafa uṣyyad ula idda n 

zirm ca n unjjar nkkin 

lbab n wurti ay nga cmmin tasarut ay tgit

kkiⵖd fas kkiⵖ mknas kiⵖ ṭanja 

nkkad ayadir 

annayⵖ tiwtmin n tmdint 

ⵖas ṛṛaḥt n ṛbbi tazdgi 

ur da tⵄjannt aⵖrum i warraw nnns

ur tsgma aⵄjliy

taⵖma iḍaṛn ⵖmunt iffasn

taxddamt ay da tsxdam akkⵯ ayna tḥtaddja

tinit i urgaz ma xddam ma rddam

kkiⵖd bugmmaz d imilcil

kiⵖd anⵖrgi d unfgu

anayⵖ tiwtmin n lⵄṛubiya 

ur da kkatn akkⵯ aⵖjdim 

ida ca s kcciḍn 

idda ca ad yawi imnnnsi i izgar 

lah lah a faḍma 

taksn am iḍarn ca ur da ti tggad

imi n stylⵖ ayd igan lmaⵄica 

ulid imi n uyrzim

williⵖ nna inzin taruⵖi inbbadn 

ixatar ayd gan dan lkiran lfjr

usin injda ṣṣawḍnin i udⵖaṛ 

unna iqqiman al lⵄcṛa 

tḥma tafuyt a ⵄmi 

yaⵖ uzal 

i dd is inna unna ignn ad tccin lⵖnimt

irbḥ unna izwar 

da d i ssagma ca tarbat

ig as ifunasn iⵄdl as imugran

yawi tt ⵖr igr bu lfṣṣa

inna as ttawy imnnsi i izgar

da d issgma ca tarbat gin tt d amksa

igas lmal iⵄddan ar isgma tiⵖṭṭn 

tn nar i bnnu taxamt affla n umrdul 

da d i ttdu s ssuq

hat ur issin ad isⵖ

ula izznza

mqqar ira ad isafr ur issin i lblayk

ur ssin ibrdan

unna iqqiman abda taman iḥuliyn 

aḥuliy ayd gan

sseⵖṛat tarawa nnun g lmadaris 

ssufⵖatn tama izgar 

tqablm in s lknanic d lkswa

mr aⵖ tgam imzlaḍ 

wali ynna iḥuyd bnadm

da tggan tawada n uḥizun 

a llig imiq anni iraḥ uḥlas idaṛ 

ⵄaydn as i udrar dat issⵖra ca

ar d imiq ad injḥ ad ⵄmmar am imndi 

yini ac uḥlⵖ ur riⵖ atqablⵖ ibbi as 

aman g trgⵯa ur

yad issafⵖ tizlft ur iqimi g uglas

dar a zgzaw ur di yumiz

diḥlⵄm ur issin ad ikks ur igi a xddam

ig acmkar n lqhawi 

unna ysḍarf isḍr as iḍuḍan

ssⵖrat ticirratin d icirran ad awin

tinqqaṭ iⵄddan ad iffⵖ ca kan ufrmliy

ad iffⵖ ca lmuⵄllim

ayd gan dad i ttddu ca ga ayt cat a 

s imazirn iwⵄr a n mmsfham da yi

ittini ca ur sinⵖ nini as ka yni

ac gal a mi di tuwid

argaz igan aⵄnẓul 

s aḍṛḍuṛ ay nga 

ur da as i tgta lḥsab iccar as unna

ur di imsfham.

iwlan n tmẓyanin

zzurx c a wanna i thyyun

ar i ttrzaq 

ya ṛbbi ḍalbⵖ ac mqqar sxatrⵖ a flay

ur k yugir a ljid n wati 

tgnu d iwa jbrat lḥalt inu 

mqqar xxant a wnna t i ttjbar 

ad usar ayt lajbal

ur issufⵖ ca lham nna da tggan

gan aⵖ ccuha nna ur ṛḍiⵖ 

adda ytnit s qrra xiḍḍ lbyḍḍ da 

ssiwil aynna lqaṣirat

ammi ydyⵄ ca imndi illa

urgaz nna igr icwwal 

g igr nns isul izyzaw 

ur yad strlan diks aḥclaf 

ur istrla imndi akkⵯ i wsar lḥajt nna 

ur ta inwin da tgga tizbbir isul 

unna tnt isran at irar i waddaⵖ

nna t izznzan ticiratin n luqt a

da trⵄabⵖ sulⵖ imzgal i lblan mc da

tqqar tsamḥ g iwl ca n lblaṣt

ay da tturzu ur da tqqar irint a tawl 

fimrra lⵄmr isul igzzul ca taⵖul

as ⵖr ixf tabiⵄa nns ca tsraḥd

al iwrzan ikka wina g i ttawl 

bnadm s ujmmuⵄ ca n lciḍ 

ur tgin tnna ur d ikkin lⵄdul 

xs iⵖimi n muwqqat ay tga han iwl

g ur illi ṣdaq ur illi ṛsm

ur ti ḥllan ṭṭalba a dda ur t izmmim

ca tamṭṭut nns ur da ittafa lhna

yuddjad lmacakil tixatarin 

i warraw nna d i ssgma mr ur illi 

baba lḥala madaniya lmufllis

ayd gan mr ur illi lizikstri 

d ccahada ur i issin awd yan lliⵖ 

s wazzar ungal ar dⵖi aⵖulⵖ amllal

ayd giⵖ kkiⵖ d yan snat lidarat

ikjmi u hrraf am imndi nannay

lmunkar g lbiru nanni lafⵄal 

nna itjrun illa lqaḍi da ibddu 

tifawt yars ibḍu tadggⵯat 

qqiman iḍṛⵖaln dir u ku as

ddund injda g ibrdan 

nniⵖ as a saⵄadat lqadi hat ur iṣliḥ

uya nna tggad akka 

baraka ar takkad lmunfid 

han lḥcam iⵄzzan innayi cuf 

a ccix ḥmmu ur da yi d ittawd ⵖas

imⵄḍar a da kt namziⵖ ar

d urufin lmrkub d imnnnsi lqhwa 

uwind ziri ca n trbatin imzziyn

i dⵖ ran a sddy lmarka n tnaⵄcr 

ⵄam nniⵖ illan taⵖuri ayd ran

cwi innayi yuwn a saⵄadat rrays

irḥḥal ay n ga caⵖ aynnaⵖ ladn nna

takkad i mddn a nddu ⵖr lⵄdul 

mar ad nzmmem ca n trbatin an

urul han lḥal izrb aⵖ nut tirmt

i ⵄcra g sbⵄa qnna nⵖmu ng i 

islan aḥidus ar isksiw ṛṛays

allig tn iḥqqa ic as aḍaḍḍ aⵖuzzaf 

inna as id dⵖi lḥayawan id dⵖi 

lmufllis ay tgid ur ta tssard

faḍma ifcka n ssibⵄ a tⵖmu 

iḍuḍan mc da tsnyar i yam kⵯnni 

a tawlm a ng aḥbas ay d riⵖ 

mk tiwld i memmic lqaṣir a ttisind is 

ur illi lhna am i tsrid ṭṭaksi 

mi immut lbatri lfranat bbin 

mc da ti tunid a tg amaṛc da tkkatm

injda g ibrdan ur da ti tunid 

a tg amaṛc tqqnd abrid i winna

izrin qqa c iwt ca nⵖ twad ca

labdda n lkuṣṭa qnna a ti tgad iga 

ziwaj n lqaṣiṛat a mi tsmand

aⵄjli d usrdun ha yun da 

ittamz ⵖr afasi ha yun i tddu

s azlgi lah lah ad ṛzin uynna n 

imasn imzgal unzur iga ziwaj

lqaṣiṛat a mi d sriⵖ taⵄyadt igzzull

a dda yura sigi lⵄmṛ aynna 

illan g crⵄ ur li tzriy mc iwlⵖ

ay nna g ckkaⵖ ul id bnadm n ṛbbi ayd giⵖ.

liman

zurx c a ṛbbi slki ad ur i ijru

ca nga am ungbi zaydⵖd a flla

n ddunit rar ad sifḍⵖ aydⵖ

n wussan inu bixir da tiniⵖ iwa

mami tslḥ akkⵯ uya n

ddunit xmsin ⵄam icib ixf ar ituḥal 

lbaṣar han aylliⵖ n tiⵄurma

gufin asd yiman zg mayd 

cmlⵖ agify lⵄamud aⵖ d uliⵖ 

annayⵖ tigmi nna ⵖ diⵖ llant dati 

lah lah adda y yzri ca nnns

amzgⵯaⵖ maⵖ unna d isarḥn

i waskar a qqarⵖ dida ad awn 

xlfⵖ awal rar at lbal g wawal 

imund yan urumy d wuday

g yan zaman cwi nnan as i yan

uⵄrab addud a n mdakar

carataⵖ lbiⵄ u cra a n smun

ddunit n bdu as i nfⵄ ad iqdu ca

ar izznza ca waliynni ku yan

iḥḍu ad ur i tgga ca hat inna

yas lⵄarab waxayt saⵄdn awal 

mⵄna hatin myaman ku yan ar

izznza ca illa ddibu nnsn ixatr 

iⵄayntid lbacar cwi idur cciṭan

g lⵄarb ikkd datas inna as asy

han rzq ikjmawnd afus ut 

aynna n juhal hatin iraḥd dat ac

han amⵄḍur ar ittacr 

inna ur ti idmi ca 

illa wuday irura lbal 

issn mayd yaru inna as addud a 

yaraw ha tcffart g uya mid di 

gun ami di yudr cciḍan

i ulgamu ati ngr i lqaḍi n lbḥt 

ad aⵖ iⵄdl awal lḥukumat n tasⵄt 

nnaⵖ tccan d dunit innas askka n sbit 

ad i taram dati

tifawt han lⵄarab d urumy

yaⵖd datas inna asn mani uday

hatin ur id igula nnaṣ lⵄid nns 

aya ur inni ad awnd iddu smutti

tirmt a ṛṛays ccilac ar d yili

inna asI as lḥd ad traḥm

dati tifawt han lⵄarab han uday

aⵖn d imi inna asn mani arumy

a llig ur id igula nnas lⵄid nnns

aya ur inni ad awn d iddu dyli

inna as ljumuⵄa a n jmⵄ agnnsu 

lbiru tifawt ha yac amunnslm

ign amzwaru cwi cwi han

uday d urumy yaⵖd dat as

inna asn max a yuday trzidi 

tamzwarut hayi ssdⵄiⵖ ac ula

tgid awal inu da aḍu inna as 

a sidi samḥi han awal iga sin

tⵖri d id as lli mac tufid lⵄahd

dat ac yuf iIs ac xwiⵖ dⵄut 

i s xwiⵖ g liman inna as addud 

a ya rumy inyi mayd yaⵖun hay 

sdⵄiⵖ ac ula tgid awal inu d aḍu 

inna as a sidi samḥi han awal iga

sin am uynnaⵖ nna ac inna wuday ay 

iyg waḍu tⵖrid id as lli mac tufi d 

lⵄahd datac yufi is ac xwiⵖ dⵄut is xwiⵖ

g liman inna as

addud a ya munnslm ini may d

yarun hayi sdⵄiⵖ ac ula tgi d 

awal inu d aḍu inna as a sidi

samḥi han awal iga sin diliⵖ 

ljumuⵄa ayd qubl imzwura cwi 

ar aⵖ tacr g ljamⵄ tiẓrbiyin

irul inaqs uynnaⵖ tkufr kul 

ddunit lⵄid inu nk as n tⵄyyad in

agd yusa adda y nknf tadunt

inna aⵖ tiⵄjuma dinaⵖ mc i tⵖrid 

ur nni ad awn di dduⵖ inna asn 

baraka ha dⵄut a ifrat diwan

hayi ḥqqaⵖ arumy d wuday is

ur igi ca lⵄarab akkⵯn yucr 

hatin ibayn dati cat as amur nns

i luḥc nna tⵖwat ddunit akkⵯ ur ⵄtarfn

is illa ṛbbi dur ac lbacar.

lmuṛcciḥin d nnwwab d ṛṛyyas

ad isk rzmⵖ imi a wadda ur ilin 

bab ula ayt mas a ṛbbi dawn qqarⵖ

a ṣṣalḥin nna kkiⵖ a widda ur kkiⵖ

gat i afrag dlati lmeⵄyub mk llan

da gganⵖ amrⵖ as i lḥsab inw 

id ad ⵄawdⵖ aqdim i waṭu nw 

mid urt ḥmilⵖ

ur iḥli waṭu ntta da tṛaⵄaⵖ 

mk t naⵖ ad iffr uhggari 

qnn ad ikcm wayḍ

ha bu lⵄql da k ittini g winns

ddag k inⵖ uⵖms 

ⵖas kks t ad iffeⵖ imi nnk

ad iṛḥm ṛbbi alⵖm igulan 

adrar nna g d iqdr us ar tnnid ittⵄṣṣaṛ

ad iṛḥm ṛbbi bu wuzlag

inna asn i wnna ttumzn

iwa kks wa zri s wayḍ

adda g xlfⵖ afus qqa d afⵖ ṛṛaḥt

xs mc d inzⵖ ṛbbi yan usid ur t nⵄalm

a lintixab, a aẓuṛ abrcan

ur da d ttadjamt ⵖas lḥsd adda g tilimt

tsnaⵖt imddukkal d wadjaṛ, 

tsnaⵖt iḍulan, da ttggat i lḥbab  imxilafn

adda g d i tdda tawi d agutn 

qqimn icuṭiyn ar i ttawi lⵄjaj i nḥsn iⵖf

tḥtum tijmmuⵄin, 

iⵖuda flann irra t flan, 

ku yan ar i zzeⵄziz amyisa nnns

da njjmuⵄ lḥasanat adda wtn

laṣwat n ttrciḥ a mmr i gan lmsayl

da nak yan lqul iṣḥan i wuryaz a nffer annsa,

nttut ijbd yi diⵖ wayyaḍ

iⵄayd uylliⵖ n lⵄibada d liḥsan nna 

xdmⵖ ad dak t i naṭr

nniⵖ ak taḥṛṛat ulⵖm agga u yan,

da ykrrz ka i ⵄṣṣr t izzur ttub i lmⵄṣiyyt

i wa lqawanin agga uya

mmr i ḥyyidn ṛṛcwa 

namz ka g ayt nniyt

a tarwa n ssifil, 

a winna tⵄayarm i lḥkam

a ttcn ka n ṭṭmaⵄ addag t i yafn

allig da tggam anna tggan

addag yak ka lqqilb i uryaz

am ṣṣabi ifrḥ i ssn

nⵖ asn ica awrn ⵄadi ibxxucn

inⵄtasn llun askka grn ⵖifs

da asn itteddfaⵄ lⵄlf 

ard isrut askka irar tn i bu tḥrraṭ

bnadm am lmital n igdi

mqar ur c iḥmil

ⵖas ggar asn 

ca day isin c

inna awn uyllid nⵖ nadat ca

k n iḥttun xiṛ awn

asxir n gar ⵄrrimn

raⵄ at ka mi tusⵄ tdawt nnns

icwu iṣmiḍ wul nns aggan

midn n ttrccaḥt

ma aryaz ur issin ad ig ism nnns

ur ⵖurs taⵄrabt matta lḥsab a wn kkatn

mc tiwḍ ljmⵄiyya iddu d ar tama n lkrsi

ig am iⵖimi n lmud iqqn imi nns

ur gin kan ṭṭalab nns ad iffⵖ ula

isawl a llig ntahan caca nt

llan mddn da ttqln ad iṛaḥ 

an yawy mas fṛḥn iga lujab am tswiqt

a llig d idda salⵖ t ad iyk ka n inⵖmisn

ad nisin mas t id iwt lⵄaml

inna ak ⵖas qqimix mind 

asn id mayd ttinin ullah amk ssinx

usin d lⵄrbiyya nnnsn

ullah amk da ttfhamx aynna miran ad ax t qqisn

aⵖul bddln as ism i lḥsab 

ur id larbⵄ adaⵖ ttinin ula han ltniyn

inna ak lu tṛwa sank judi kaṭṛ naf, 

ar aⵖ d ittini lḥsab n uṛumy

inna ak han awal gi iⵄsr

i dⵖ ard yiwy ṭṭalab nns ad ast nⵄmmr

inna ak ku yan ad isnya ha lkunnac, 

ha lⵄnayt, an igulu lujab nnⵖ lⵄaml

mc nnsnya i wryaz mc issatr

i waḍu nns mc yaru ⵖifi gar lmsayl

mk ddiⵖ ⵄkkz ad as snyaⵖ 

da tggr ad tḥlu ad ur i kkn ili nw

qqimⵖ israr ṛṛⵄb izzyyr lxaṭṛ nw anna giⵖ trrint

nniⵖ as mac ica n i lḥsab ur tssin t 

a wnna ur ittmdakarn ula da ttcawaṛn

dilliⵖ g izziy lⵄbd ad isniⵖs mayd ttnafⵄn ad irbḥ diks

kⵯnni ttabⵄm ulli d inugⵯuṭn

assa g xlant ar ttinim a xxid ayt lḥukm

mc yug lmjlis askka g awn ⵖran 

matta tⵄrabt di tiwiḍ a bu iḥuliyyn

addag da tmraran iwudar s lfuṣḥa

is da bṭṭun rrbḥ addag t yafn

tdda diⵖ lmuⵄawana ad d i fⵖnt

i lfuṣḥa ur id i tclḥit

mc illa rrbḥ asi nt widda i llan

lsan id iṛẓẓan sbibbn tn i iclḥiyn

iwa xlfⵖ am a imi lḥsab lmut 

ad iniⵖ ayt nnuwwab ayd yugrn lmsayl

han widda s iwwtn i dduniyt aluṭ 

widda i tteksn amud i ifllaḥn

ⵖas asyat lmuna nnsn a ddag tnt ifrun

ad d i ksnt iⵄic ak lmⵖrib ⵄamayn

ukan ttetⵄn aryaz k id iswan

alkis ad aⵖ hyyan lmaṣaliḥ hatin nḥḥuy t

an i bnu g lⵄaṣima taddart isⵖ lfirmat

tsmur as ttijal n urccḥ

kkin aⵖ ddiⵖ llun nhzzad ca yaḍn



 119 

hatin cwan nnwwab ur ḥccimn

ufan aⵖ tiḥllal ssn id iḥramiyn 

nnan ak ⵄqlⵖ i wass lliⵖ gnin dda tayⵄmar 

ur illi wanna g ur t umizm

ukan ṭṭmaⵄm a tcmmt

i cdid iqqaṛn a llig incf iⵖf 

han ad sar kn ifkrr 

urt ttarm tawuri da tsyidiym imawn

tuwim d lⵖc awix tn id

ur nṣḥi ula tṣḥam ku yan da t ittuzu mnil asn

taddaⵖ n uḥllal n ssiḥl

at yaf ku yan iga lḥila nns 

han yan icrja d ṛmla g ilm nnns

id yan icrja d abrrug n tfunast

inna as wayt ha imndi g ilm

id wayṭ ha tmr iwix t id i iⵄccaqn

inna as uṣḥṛawiy i wa gaⵖ lmxarj 

asi tiyni kaⵖ irdn ad akn nasy

ad ur d ixwu ula da nwwux 

ha ilm inw amzt ad amzⵖ wink

ku yan diksn inna tḥla jⵖt ur izri 

mayn yiwi s axam allig izri zirs

da yas n ttaḥmad i ṛbbi das n tcckar 



 120 

a nna ixdm ka qqad isn ixllṣ 

han ayt ixdlan n lmⵖṛib iwtinatn akkⵯ 

mulana s mas xxan sⵖd ad awn qisⵖ

yan umnaṣf da ⵄalfn ad iṣḥu am usrdun

ard walu mag igr tadunt nⵖint

i maygan asyyasiy afn as lxiṛ 

utnt usar isagga s tafuyt 

yan umnaṣf da t issgma baṭṭl lḥajt

ibṛṛⵄn usar ttigir s imi nns 

fuṛant lmⵄdat i imxibn n ṛbbi 

qqiman am ignarn alli g akkⵯ smmumn

can asn ṭṭbba ⵖas rrijim kan 

uⵖrum ur tkka tisnt ag akkⵯ smⵄicn

yan umnaṣf ḥacakkⵯn da d issa 

ar d ifrⵖ uqmu nns tili ṭṭumubil tama nnns

das d i tteg amaṛc yazzl g ssuṛⵄa 

ha lakuṛbat g ubrid ur tn yany

da d i tffr yasi lḥdid iⵖf nnns

ibṭu uxdil d iṣṛman ibṭu lḥm diks.

tin ddunit

ad isk ṛzmⵖ imi

wadda ur ilin bab 

ula aytmas, 

a ṛbbi dawn qqarⵖ

a ṣṣalḥin nna kkiⵖ 

a widda ur kkiⵖ 

gat i afrag 

dlat i lmⵄyub 

m k llan

nkkin da nnssara g tmizar

di nna niwḍ inⵖa yi lḥya

digun mami n sawalⵖ

da di ttanfⵖ imi riⵖ ad asn i nnssutr 

anbyi n mulana i wryaz imnnsi nw 

iggafi yi urgaga ffⵖn idamn imi nw,

uḥln i yiṭarn ar i ttawi tidi n lmḥayn

maca stⵖfrⵖ as i ṛbbi d nⵄmt a

adⵖar g as cṛṭn waman ika a ttnin isw

ⵄawn a ṛbbi amdyaz isnirisn

alf n izri walabud lⵄib inw at afn

unna ur aⵖ t yufin g tiddi

afn aⵖ t g wudm nⵖ nnan iⵄdmid i inⵖmisn

is ṭmⵄⵖ a nettr jaj n lbḥr

ur nmmiⵖ labdda ka qqa d aⵖ t i tafm

inna k yan cuf amdyaz aḥyuṭ

ittawin iⵖf ur iqqimi lfrḥ a bu inⵖmisn

awa bddl lḥrfa nnaⵖ amma da tkssat

amma tfllḥt amma xdm i bu tfllaḥt

di lli g tl ddunit iggudi lfṛḥ

dⵖi g n ṭṛṛḥ iⵖli yaⵖ uxmmuj akkⵯ s ulawn

iwa wajbⵖt nniⵖ as llah inⵄlk a cciṭan 

am ky as g ifⵖ lfrḥ llumt

unna i fkkrn i ddu ⵖr taddart nnsn

ayt lfrḥ a mi riⵖ ad asn n siwl

ṛwant akkⵯ lḥrfat xs adda yak inna ka

srs anna tusit a bu txwwant

han awd amdyaz issn ad iṛṛz awal

am ṭṭalb awn ikn lḥadit awn ilaqn

ṭṭalb mk d yusi lktab itfⵄ taⵄrabt

nk crḥⵖ awal iga bu tclḥit

unna iⵖfln ad indm ad ur t irilt 

a bnadm is idum uldjig n tⵄccaqt

tdda d tusrt zari tdda d lmut 

tidⵖ ayd ittawḍn ad its nnsiwl

wassajwn n ṛṛuḥ adda mzziyn

icqqa umzzan a dda g tn tiwy

macan llah llah a wanna di traḥ 

ur da ttamz ṭmⵄ ula tnna giⵖ lfṭiḥt

mqqaṛ tannay agga n iwujiln 

ur tgi yad udm i tḥccamn

da ttawy aⵄrrim izry ibuxxa 

n iⵄrrimn qqimn ar tqqln babinw a yunw

tnna asn mmatsn fst, 

a bulman inw, a muḥa nw, 

a fṭṭima nw, bab nnm mmutn

memmi nw, a memmi nw ! 

mayd yad aⵖ yakkan ka

mami nga anzwum ad isigg a lⵄil inw

mc di ddix s taddart ha zzit walut, 

han skkⵯr ur llin, a ṛbbi g atn i tinw

ddux s aⵄṭṭaṛ agⵯin ad i ṛzmn 

ar alⵖ g ubrid zrixtn g taddart ar aln

ur ixxi xs agga n iwujiln ima tṣḥa 

ur yi iⵄḍir lḥqq ad i tnⵖ tixt

hac wayṭ wawal day nqqan yan

bnadm iⵄṭbn isul g tiddi nns mzziyn

ama ṛẓan iṭarn ur ikkir, 

ama ⵄman g waln ur ssin ma grn s imi nnns

ha tixatarin,

ima bu tmara mc iḍuṛ g tyadrin

qqa d ijbṛ uggar n lmⵄict

nⵖd yan umuṭin ur ijjiy ula mmutn,

ḥṭun t ḥṭun tindriwin g taddart qqimn

da ⵖifs i ttkka ka ha izan mskin 

da ttddun ⵖifs, ha kan ccib ur t i yaⵖn

yanni lhm nns ula iⵖy ad ikkr 

ddan iqrin nns agrn t id imrwasn

ibddl as llun iga  as abrcan, 

iman as uksum ṛṛuḥ ayd t id i tsrraḥn

a ṣṣaḥt ayd issn ad issrxs

a tnna tnⵖamt am iⵖl iggar tazurt

tkkamt a lyyam nna g iṣḥa 

da izrry s lhm ammi ⵖurs kigan n ifasn

da n ikrrz da n issuḥud,

iⵄrm s iⵖsan nnns

iddⵖ as tn ika ṛbbi g yiwt ssaⵄt

iga as ṛbbi ttajrrub

iks as aksum llix s itḍhaṛ iffⵖ t id uqmu yaṭn

iⵄayd ixṣṛ iqqim g taddart

ar i ttql ad iddu bu tzaliyt

aḥudr a wanna ⵖur afud

iṣḥan ixxa lkibr ar i tⵄyab nfs wayṭ

mc ak tetmn akkid isry 

ard walu g jjib nnk frank

a ay mi tggⵖ afus g wudi trar ast 

s aman da tgga amalu gint asamr

unna ur ta immutn id is iffⵖ lⵄqabi

urda tggmt a dduniyt ṭamn

ad urk inqqa wul

a wadda ⵖur walu

ka ad urk isⵄlam ljhd a bu iḥuliyn

urid aynna nannay ag ntⵄic 

illa ṛbbi izmem ka g uynna g urt nⵄalm

cḥal n imnnsi gixt a dda g

ur iktib iddun ka iⵖr aⵖ

nddu s aynna g ur ⵄwwilⵖ

tcix t in ika iddad itcca 

winw illa unna ijmaⵄn 

illa wanna da i tnfaqn.

tin wacal iddan i imaziⵖn

han ṛḥmt ur uhint

han ṛḥmt ur bⵄidnt

g lhmum nna d ttawi tidi

ⵄddant lmacakil nnns

ur sⵄibnt am unna iḥtadjan ad igaja

cḥal n cahada a mi llan a tnt igin

mcd iⵄdl i lqanun izrit udwwab nnns

da tikkit ccahada mc ttuqblt

ad iḥṭu ka luṭu ad ur t nt isglugul

nniyt mc ur llint

da tikkit ccahada n ṭṭaⵄt n mmak d bab nnk izri

limtiḥan unna xf illa  ṣṣxṭ inin as kyyin tḍublt

da tikkit ccahada n lⵄcur n mnhiya ḥaja

mani zka mani iḥuliyn lliⵖ n tudrt

lḥajt ur iḥllan ad ifru ka lḥsab nnns

lḥidj illa wanna d iẓurn yili wanna

urd iẓurn lḥidj unna yiwin lmal tiwi tidi

ur d i tḥudjit a bu rrcwa d lflus ixadⵄn

tassaⵄt n lxiṛ ad nini lujab nnns

mṛṛa tg ljafaf ard ziztⵖ ma g ttagⵯmⵖ

mṛṛa tcin aⵖ lfayaḍan tmḥu iwudar

mc ur tngiy tqqaṛ ur ya d sⵄibnt

tjraⵖ tanna ijran i bu usrdun g wadaw

inna asn a mulana a sidna muḥmmad in

inqz ad ⵖlin i usrdun gnagin

inna as yan unjdi tama nns a abujadiy

llig tssatrt i ṛbbi ⵄrqat nnabi

a llig tⵖrit isin lazm n wa tgnagit

tassaⵄt n lxir zman ad nini lujab nnns

ikka ljafaf am izm yanf imi ar agṛṭ

ilqm lfil ar i tⵄzza lksiba

ar as nnssutur i ṛbbi lⵖit a iggudin

kkin diⵖ imṛⵖan nnig sksu n tmizar

mc ur tngiy tqqar ur yad sⵄibnt

tin iqarawiyn ayt lajbal

ssalam ⵄlikum a mayd a akⵯ isksiwn dat i

a tiwtmin a irizn a may d igr uṭar

swa g ssifil ula lwaḍifa dⵖ d iddan

la ṣṣaḥafa n lxarij la ṣṣaḥafa n ddaxil

ku yan a tti rar ṛbbi ⵖr tigmmi nns bixir

ṛbbi ad inṣr ayllid nnⵖ iniyat amin ljamiⵄ

ufiⵖ lḥurriya ⵖurs illa lhna g ddula

dinna g riⵖ ssaraⵖt ur aⵖ ijbd waṭu

waxxa idda ka ar lgwira iqqim g wakal

ḥḍu imi nnk d ifassn ur ak i ttjru ka

a ṣṣaḥafa n lxarij hayyi lliⵖ awn g umur

aṣṣaḥafa n ddaxil hayyi lliⵖ awn g umur

isafn d iqcmirn ayd aⵖ umzn imzwura

lfilaḥa walu mag ng aḥbbuy g wakal

lbacar ixlf am i tgrt islman g waman

xs da ittawl ka han ⵄcra ffⵖn as d g uxam

mc illa kan lxdami tgmaⵖd d imzwura

aⵄri nⵖ mayd tannaym ⵄari nⵖ magd nusa

ad tinnim iⵄjjuma nns ad tinnim iⵖzdis a



 129 

ad tinnim aynna g ntⵄic aflla n dduniyt

mc da tkkat tcin aⵖ waman kkin ddaw aⵖ

ur da tkka qqarn iⵖbula inⵖ aⵖ ljafaf

timizar n drⵄ aya xs walu may d usix

a ṣṣaḥafa n lxarij hayyi lliⵖ awn g umur

a ṣṣaḥafa n ddaxil hayyi lliⵖ awn g umur

stta n iyyir ḥlan ar stta n iyyir zlan ax

mcd yuwt mars da ntmttaⵄ cwiy g dduniyt

lmut n ⵖuct ha lixra tamllalt dat ar

ar i ttetca lagris ingr iⵄjjuma

am ulⵖm aya g ntemttal aya n dduniyt

idda uksum nns iⵄayn azya n uzaⵖar

mknas d fas a aytma ag isrs tizukin

aquj ddaⵖ n tadawt bni mllal ag illa

mrirt n iziyyan umznt admr iqdda as

rracidiyya israḥ asd iṭaṛn imzwura

aḥngi ikkad rric ayt ḥdiddu ayd iraḥ

imilcil iⵖs nns agd nusa

gr imjjan nns ay ddⵖ g nga lidara

iga izli tzlit aln nns ad issad dduniyt

imi n ssbab ayad nns iwa fhmat g wawal

sidi ṛbbi ayd izggwurn

nzzwur c a ṛbbi zwuri g lumur nna giⵖ
gati d yan unjdi mi iⵄzza lujab nnns
lmudⵄ nna nkka am unzar ad iⵖudu
han awd awal iga am lmakla nna ittugan
tlla nⵄmt itetca titfit as tgas adif
tnna igan ilkkisn da tⵖima i bab nnns
han aryaz ur ittawin iⵖf inaqs cigan
unna ijuln ad gn lajr digun
unna ur issaran ur issin lḥya n tmizar
han aryaz nna ur djun iffiⵖn lbab nnns
itḥasab g ismṭal ur itḥasab g tudrt
unna ur issin ur ityasn immut ur udirn
innak wakal a bnadm kkat rray nnigi
lⵄbat ⵖifi aflla nw hat illa gr agrṭ
tadist inw walabud ad tqqimt jaj nnns
a iḥyaṭ isfraḥ kṛaṭ wussan n tudrt
urda tfkkarn lmut ajmuⵄ ag tadrn
ku yan dat isfraḥ lmal nttu lḥsab nnns
innak yan ufllaḥ ur itⵄccar amud nnns
innak dix ukssab ur iⵄccar lⵄziba nns
ur da tsmmaⵄn widx mayd nnan lktuba dⵖ
igaⵖ d ṛbbi lfrḍa nns ur tntin nqqubil

ur tudji dduniyt awd yan ad nmn digun
ur da tⵄamaln xs anna ur igin lⵄada
bnadm bnadm hat ixatn digi
dak yakka lḥlawt n imi zund adif
ad qtun askkin nns ad frun am isignw
bnadm bnadm hat ixatn digi
tdda xla tiwṭ tiyira ibayn i lḥsab nns
addag da ttagrn ayt ladnub ayt lajr
han awraⵖ ikcm asd tuⵖmst am unagan
mqqar tannim ka iḥṭa timzgida
hat inzqawn munzri allig tḥudrm
han ad sar amnⵖ awd yan immut lbab nns
tra tẓallit bnadm g ur tlli lḥsada
ad isḥu ka liman nns ayd igan lⵄbada
ad awn qqisⵖ yat lḥact llant digun
hatin mqqar nga g imawn ammi nmḥubba
ku yan ur as rtin ⵖas i wafud nns
nga am tin ifullusn da cbicciyn cigan
aytma istma tqqima twccaḥt dignⵖ
yannay ka aḥbub ur t izgil uⵖnbub nns
han ṛḥmt ur uhint ur bⵄⵄidnt
ur diks lhmum nnad ttawi tidi
ⵄddant lmacakil nns asⵄab ur sⵄibnt

tga ṛḥmt am unna iḥtadja ad igaja

tin lmujahidin iḥaṛbn arumi

ddix s fas ddix ar mknas ngad ddura

hat ur djin illi ka n lmⵄrakat g tmdinin

jbl ag llan imazirn ur issxlaⵄ ugari

jbl ag llan imazirn ur iⵄmmirn ddunit

lmujahid mc immut lmujahid mcd yaⵖul

iⵖr as umazir i umazir inna as g wawal

a ḥṭṭu akal n tmazirt ad ak qqimn g ufus

a ḥṭṭu awal n tmazirt ad ak qqimn g imi

snat nnaⵖ aygan aln nnk aflla n ddunit

kkan imazirn dilli lmⵄrakat timzwura

iⵖr as umazir I wmazir inna as g wawal

mc illa kan lgirra tgt zarsn amzwaru

ad ur ttuⵖult ṭart ula da ttgt i ka

han ass ur yufi ad igzil ula ad ggafin

ttasi tiⵄzit dima g ugunun

kkan imazirn dilli lmⵄrakat timzwura

tjra talli n lhri ayd ign tamzwarut

ddan iziyyan udjan iysan adjn tizrbiyin

mani talli n tzizawt itca wafa idurar

a ayd sidi ⵄmr uḥsayn ikcmit ugari

tjra g ayt ⵄqub d tḥyyant yat lgirra

talat nna nkka afⵖn iⵄrrimn dati

ha ka rzzant luḥuc ha ka immut g waluṭ

mani talliⵖ n bugafr isandran ddunit

iga bnadm tamurⵖi n usmmiṭ g ⵄari

ka mmutn ka ikkasn lḥal iṭarn d ifassn

mag akkⵯ illa ka uⵄṭṭa guland dinnaⵖ

mag akkⵯ illa ka usⵖr uccn yaⵖd dinnaⵖ

mag akkⵯ illa ka uḥdiddu guland dinnaⵖ

mag akkⵯ illa ka umrⵖad iṛaḥd dinnaⵖ

imyasa yitsn ubaslam ar ittaⵖ ugari

allig ssadan idamn ammi illa uⵖbalu

tlla tyyara ar tzllaⵄ irizn dataⵖ

ha ka ṭṛza tn g utar ha ka ṭṛzatn g ufus

suln iqzzay n winna ur mṭiln llan g wakal

illa jiniṛal brnazil bṭant d iṭaṛn

illa uslix nns izlⵄ am uḥuliy g wakal

qqurn imawn n irizn am iskla d ljafaf

ur ufin ad sun aman mqqar llan g wasif

llant taccaⵄirin tama n lmujahidin

qqiman ammas n bugafr g yat tfrit g ⵄari

isikd ⵖifsn uṛumy izik d lmhbula

iqqim ugari ammi rzmⵖ i tmẓin g wakal

tnna zhra ussu yat tmawayt hat tⵄdil as

tagut m imsmarn ayd aⵖ ikkan g ⵄari

tagut m imsmarn anẓar isul urtaⵖd yiwiṭ

a llig nṣalḥ ku yan yasi lⵄlamt g ufus

cwiy ha yan uxatar n urumy ikd dat aⵖ

icfr ⵖifs ubaslam inna as g wawal

urut kraṭ lemsayl g wagnnsu n dduṣi

ur dignr i ttnbaṭ uglawwu ha tamzwarut

waxxa tḥtaflm awr tqqarm i tgziwin

lmafiⵄ ad qqimn g ifasn n id zzaⵄim

mc aⵖ tsaⵄdm i ta qqad nqqim ddaw ak

ula aⵖ tsaⵄdm ad iwt ka zbl ika

mani talliⵖ n baddu d ḥblun nna g d naⵖul

illan usknti gan yan uⵄllam g ⵄari

iḥzm tajllabiyt iqqimn g isgiwar

da kkatn ka g irumin stuttin asn g arun

walu ⵖrran aⵖ winna illan g wawal

williⵖ iḥarbn aṛumy a llig xwan ddula

williⵖ n inssan ifran ar ggan g ⵄari

ur asn gin imurn nnsn gin asn ziru

ur di yumizn g ifasn ula iwind g iṭaṛn

williⵖ nna i ggan its ami gan id dduṣi

unna iddan s fas amznd iqqaṛiṭn g ufus

hat aynnaⵖ as idda lḥq udrn as g wakal

tin ayt din n iḥllaln d ayt lḥukuma

a nzzur k a ṛbbi straⵖ g ḍḍulm

a ddag slkⵖ i bu lfrizi n iⵖf

ata mai gdⵖ ad iybṭu d lxaṭr

ur da kn iykkat ar d tagit iwr a

u la snmrak ar ttagit its a

nns nany ddunit tga tadrⵖalt a

mqqar tuxrt itabⵄk ttulm a

isnaqs ar ccitan asid iwaln a

iⵄawd anfnaⵖ imi ad ixitr a

da n i ttgzn izan g jaj n wanⵖ a

mqqar da nttini ṛbbi g imawn a

ⵖas is dayssyimin bnadm wayṭ a

ima ṛḥamt qqad yili mag llant a

mqqar di nkcm a timzgida zarm a

wa nsirs cciṭan nⵖ g idukan nⵖ a 

ⵖas anslm ku yan itabⵄ wins a

inna nbi g llayat nnad iyudja

ṣṣala ur i ttnhun lfḥca d ṭṭulma

smmant dnb inaqs lajṛ diks a

knni qlil nniya mani g llant a

nnsḥallel nkrh mani yad ṭṭaⵄt a

hat tin uḥnjif ayd digun iln a

isul ka urta awn tid qqisⵖ a

han awd acrrig dinna g ixatr a

illa lxzn ntta gn its a

ur ⵖurs lhm utci illa g imi nns a

wa llant dⵄwat igan tazuyi nw a

iqyditnt baba qbl ad i arw a

wa tsul da tddu zuzṭⵖ ad bṭunt a

da asn akⵖ  ka ar tni d i yasy a

ik asn umḥsad inw ka dlnint a

wa tsnd am umuṭin nsi g as iⵖf a

illa lmxzn ⵖas iwryaz ifatn a

addag tuqⵄ kan lmuta g lmudⵄ a

wa tⵄayd lmḥkama tasid nniyt a

da as nṣḥn awal nns ad ur ifⵖ a

da ak d i tggar ayt wazrwaṭn a

ku yan diksn iddu ad ibbi laṭr a

ur da i ⵖlli wass art id i tasy a

wa izil lmxzn iyan bnadm yaṭn a

a ddag tawṭ a bu wafud ṭṭuⵄf a

ur iⵖiy i ṣṣbr ur iⵖiy ad nnaⵖn a

iddu ⵖr lmḥkama afad islt a

ad ur tabⵄan awal nns ad ifls a

ima inna lqaḍi ntta g imi nns a

inna ak hat lbiru nnk ag qqimⵖ a

da gganⵖ aⵄssas iḥdda g imi nw a

ka t i luqṛ hati nlla g ṛṛaḥt a

macan ṭyⵄm a imḥsadn luqt a

ku ass ha ⵄcra n ibrgagn rurn ra

ku yan da ittiri ad izl wayṭ a

sksuⵖ ha dnb ur inni ad isaḥn a

idd is da ittili lḥya g ifiⵖr a

addag t inⵖ ka yusi lajr diks a

wa tⵄawd lmḥkama tnna g imi nns a

dad ittawi ka imḥsadn zirⵖ a 

yinak ⵄafr ⵖifi ⵄdli ḍḍusi nw a

ut aⵄdaw sḥarran i tudrt inw a

grtin g lḥbs aⵖ ak han ṣṣabun nk a

ar aⵖ takm s imi a llig n walf a

nga dⵖi iniṭif n jaj n ixamn a

tnna d yaⵖn tama nⵖ nazl zars a.

una iḥmdn i ṛbbi s ṣṣaḥt nns

nbda s ṛbbi ur issaⵖn cwar d walu

bu liḥkam iṣḥan ur id am win lbiru

ur da tmḥḥu dⵄut yiwt ar d yuru

mr da ntfkkar ad inniyⵖ may d ⵖuri

adrḥ d ṣṣaḥt inw d tamzwarut

mn zirs unna islmn ur itnaⵖ d watu

unna ur ittaⵖ ka unna mi iḥyd wawal

han rḥmt iṭrt isul illa g ddunit

a ddag tinnim ka illa s izgarn d wulli

is aⵖn  mziyn as ⵄqdn axam

is ijhl diks usnnan as hyyan ddunit

am imciddaⵖ n uzggar igman g ⵄari

da i tⵖur usawr yili rbiⵄ ddaw as

bnadm ur i tgga n rba g ddunit

lxir g ur illi lxyar iṛzan ag amun

amm i kkiⵖ yan ubrid asiⵖ amdlⵄ g ufus

laz inⵖayi ṭwil isul iggudi dat i

gdⵖ at ntc ur ufiⵖ mayd usiⵖ

a lliⵖ tqqur g i tmmⵄ ad bbin igum as

han unna t ismitn da its itmzaray

bnadm unna ur itggan ṛḍa g ddunit

lxir g ur illi lxyar iṛẓan ag amun

amm i sriⵖ iⵄban iḥlan i tci ḥzzuṭi

ar iynq yili ḍḍubli n tduli

atrḥ llant tamara llant awd ⵖuri

unna ur lsⵖ aⵖssal a mitnd iwix

dⵖi ilin aⵄsib n win illan g ddunit

sksiw bnadm ar dda t itsug ddunit

han ṛja iftn awd liman

ur da i ttg lxir i waṭu nns at ig i ka

cuf igayuyn id illa izgarn d wulli

ig nnbi anbyi zirs at jrbn ukan

inna as xf wudm n ṛbbi hat naⵖd ⵖifun

ad ar tgt liḥsan llig aⵖ d iygr uṭar

mⵄna ur iwiṭn irḥbas ilwiⵖ g wawal

iddu s tnna iga inna as sfld ⵖiri

ⵄdl iyfska smutr taxamt agmd aman

iddad yan uryaz xf illa lxir d liman

qnna a ng i ta tḥiyt s ittals ddunit

tta iksb ur inbit g waṭu

inna aⵖ ur iṣfit lⵄar ksaⵖ g wawal

xs a nⵖṛs i wlⵖm ag inna lxir ad ilin

mac antc ka tcin icirran itc unbyi ka

asind lmus han cciṭan yaⵖd dat as

inna as a war tawuri mayd akd yulin

adda g thwut g ulⵖm ad ifⵖ asmganu

iqqim wagga nk ur ttafat mayd yusin

inna as nniyt aynnaⵖ iks as t g ufus

inna aⵖ ur iṣfit lⵄar iksaⵖ g wawal

xs a nⵖṛs i wzgr ag inna lxir ad ilin

mac a nntc ka tcin icirran itc unbyi ka

asind lmus han cciṭan yaⵖd dat as

inna as a war tawuri mayd ak d yulin

adda g thwut g uzgr ad iffⵖ asmganu

msisn ak izgarn am is if ikmz afus

inna as nniyt aynnaⵖ iks ast g ufus

inna aⵖ ur iṣfiṭ lⵄar iksaⵖ g wawal

xs a nⵖṛs i wezger ag inna lxir ad ilin

mac a ntc ka tcin icirran itc unbyi ka

asind lmus han cciṭan yaⵖd dat as

inna as a war tawuri mayd akd yulin

adda g thwut g uzger ad iffⵖ asmganu2

a aḥyuṭ ur ak ttarunt awd wulli

innas nniyt aynnaⵖ iks ast g ufus

2 tamazirt

ar siniⵖ is inna mayd n isuln ddaw as

walu xs ifullusn yasid yan g ufus

asind lmus han cciṭan yaⵖd dat as

inna as a war tawuri mayd akd yulin

amr id i lmudn giⵖ aⵄmud g wusi

inna as mak isfafan g lfjr adda g taⵖ ddigi

inna as nniyt aynnaⵖ iks as t g ufus

inna ur isul xs imicw a tnd asiⵖ

ur iyⵄṛṛim wa mqqar iffⵖ asmganu

asind imiccw iⵖrs as iglin g wasil

allig di yiwy imnnsi inbi ⵖr dat as

ha diks imicw iⵖrd ifasn iⵖṛḍ iṭaṛn

inna as mṣṣab nk tgit g usmganu

yali ⵄlaxir tiwjjiwin mun d ⵄari

Iⵖlid ka ulli nns ar dlḥn ar shuwwun

cuf yan iⵖf ur nⵖin ayd asd yudjan

da n tⵄjjab g usggⵯas dⵖ ayd iwin

lḥdiyt nna nṣṛf ha dix tin ddaw as

nzuzḍ ad naf luqt g i taṭfut dduniyt

mc ikcm ka lmxzn gan iⵖf nns g wawal

is wxrr diks ur nttafa ma s nga aṭu

anⵖ illa xatrn aⵖ kulci ad ilin

ha ḍḍubli n ifrax tkaⵖ t id ddunit

tramt a tarwa unna mi iḥwj waṭu

lzazṭ unna iṭṛḥn ad izayd aṭu

lḥdiyt lli isuln ad as nⵄawd i ta

iḥcm magan agṭiṭ g ⵄari

ku luḥc nna ira da t id itṛaḥ g minut

tnna as tnna ilazm ad ak ⵄawd awal

aⵄlm I ṭyuṛ nk askka ad raḥn dat i

ad zrr mayd issfṛaḥn ifṛax g wusu

inna as waxxa irḥb as ilwiⵖ g wawal

i brrḥI  mayd igan agṭiṭ g ⵄari

inna as iⵖ n tifawt ad ak tgulum

tifawt iddud frṭeṭṭu gind amzwaru

inna as ⵄafak sdrfat i ksaⵖ g wawal

han aflillis smⵄn ak nid ngulu

lḥsayf llant gri its ⵄddan in

qqad iyfḍḍa mc ur ddiⵖ ad ffⵖ dat as

i kmml unnaⵖ ha luḥuc aⵖn asn d imi

tawukt tⵄṭṛn cwiy ur ti d tgula

inna as rⵄb a ayd qlⵖ a ayd kmin ggunna

a ddaw luḥuc brḥⵖ ur i tgimt d aṭu

tnna asn a sidna sllaⵖ i wbrḥ dat i

krat id lmasayl ag kkatⵖ id ddiwan

ad aktnt qqisⵖ inniy mayd iwiⵖ

mc urd iwiyⵖ lḥq iwa graⵖ g wafa

tnna as da d i tlala wass ar d imt ha iṭ

imt yiṭ diⵖ ha ass ggafin

id ussan ugrn g ljhd iṭan

inna as rzmaⵖt mc ⵖurun ka n ddiwan

inna as ma g ifr lmⵄna nnaⵖ mayd iwin

rzmit ima iⵖfinw hat tmzgal i

tnna as ḥalak iṭ bu ayyur adda g d gulun

han awd unnaⵖ da ttuḥasabn is iga ass

tnna as ha tissnat at n diⵖ ggafiⵖ

mmr d ayd aggⵖ ayn illan g wakal

d widr isuln da tcan aⵖrum d waman 

mcd lḥsab yugr mami rzan g wakal

naⵖul s awal hat ggudin win ddunit

tnna as rzmaⵖt mc ⵖurun ka n ddiwan

inna as ma g iffr lmⵄna nnaⵖ may d iwin

rzmit ima iⵖf inw hat tmzgali

tnna as aḥal iryaz ilan udm ard yifiṭ

mqqar t issakl lḥd am is iḥaṭṛ dat aⵖ

bnadm isul ittubdarn iḥya g ddunit

yudja smit iⵖsan d tticci ayd walu

tnna as ha tis kṛaṭ at n diⵖ ggafiⵖ

lⵄdab n irizn d trbatin zun iga yuk

a lli g ḥqqaⵖ zziⵖ hat idrus ugunun

tnna as rzm aⵖt mc ⵖurun ka n ddiwan

inna as ma  g iffr lmⵄna nnaⵖ mayd iwin

rzmit ima iⵖf inw hat tmzgali

tnna as a ḥal aryaz issarn cwar d ⵄica

mc as iqqis ka tqqis as ka tzl awal

han awd unnaⵖ tiwtmin ayd asd yusan

inna as baraka tnniti lḥq g wawal

stahl izwir g wawal

ibrḥ ima yd igan ṭṭir ad uⵖuln

inna as ha dⵄut nnun ifrat ddiwan

tsraḥn ⵄrt ur knin udji ḥzzuṭi

trⵖ awn ad i tsamḥm usar ⵄawdⵖ i ta

rray n tmṭṭuḍt tamssi ayd i tg i ka

ṛḍa lwaldin

nbda s unna t iyⵄllan ur as igi tarsal ula timatagin

ur as igi sqf ula s igi ḍḍala yamzn ignwan nnig aⵖ

iga as ⵖas yat lbula ⵖas aynna s itca yafttit mni d as

usar tsuta ula da ttetcant liṣanṣ ula ngr as lmazuṭ

istmnat it ṛbbi ⵖas xxan winna mi tssaddi

bnadm bnadm seg umzwaru ayd ur tqqimi nniyt digun

ica ṛbbi nnṣ n dduniyt I wryaz ismutti lḥdud I wadjar

inna as umazan n ṛbbi ha ka qqak ilazm digi

ḥdda g umur nnk a aṭmmaⵄ id is ur tkkit g win nnig ak

inna asn bnadm adda g ur dak ttawix matta uryaz nna giⵖ

ar ittemdakar jbrayn hat qqa d its idz yan zzabuq3

inna as ddu a lbacar ad ak ti nadj bnuyi timzgida

inna ak ljid a lⵄbd ha lḥila ur qqimnt gri d un

ad ur ttiⵖilm is ur ssinⵖ bu nniyt ula wanna ur t igin

cḥal n yan iḥtayi s imi ar isyimin lmufrrijin

dad ittasi tsbiḥat ar itddu awd ntta ⵖr timzgida

iⵖal is iṭwr iⵖal id as inⵖr tḥtit ttuba

anniⵖ rray nnk anniⵖ tisṭwar nnk anniⵖ mayd digun

han id llahu kbar iḥrfiyn ad sikn aṭar zzabuq

unna txṭa nniyt am datdur uzrg imndi ur t iger
3 ahfur

nka ṛbbi nqsan ilqum n tassaⵄta da ṭrⵄabⵖ digun

xs da n ttiniy ka yiwl fimrra han memmis ikkad nnig as

isul umaẓuẓ d imẓẓan tlahan ig ntta aḥdadi s iciban

isul bbas iṣḥa aⵄrrim ur as iẓil llibas

tzazlm am ucnit ur tqqimi ṣṣaḥt digun

amm i yzza ka lxux askka yarw nnif ar i ttrgigi

dad i tddu lintixab iddud cciṭan dat as iskn digun

ar issxṭu mddn ar izlla umxib abrid I wanna t inadan

ḍrn inffuln lqaḍiya ku yan ikcm tackkamt digun

nga lⵄdawa graⵖ imⵄḍar i ma bu trccaḥt mayt igan

nnan ak illa ssm g ifiⵖr ka ur tannix illa wanna t i ḍaḍḍan

ur igi iⵖin xs win bnadm i ma luḥc iqqima jaj n tuga

iⵖ iḥrri libzar ula tasudaniyt ⵖas unna ⵖur iⵖf digun

ur iḥrri ⵖas ddag da ttḥasabn llun ddaw uyadir

qqimiⵖ g taddart inw imiḥ sllas i ka ar ⵖuri d ikkat lbiban

kud as ttinix ckun i ttdza tiflut ntta mayt igan

nniⵖ anbyi ay d ig ad as rzmⵖ tta hat ur tn igi

inna yi : a ccix ḥmmu fukkat rruḥ illa uryaz mnidi

hayyi nⵖrak s unna nccar d mak d unna nccar d bab nnk

hayyi nⵖra ak s idamn nna nccar hat a trult s digi

hatin mc it ikks flan hat ur ntsmma tlla tamart digi

nniⵖ as ki ttasⵄ kki iⵖir urid war laman ayd digi

id is tlaq chat i lmḥawlt ika tlla g lḥabus

mad is nniⵖ ad zlⵖ ussan inw is tlla tunant digi

mar is illa makn iḥarsn a tgm iⵖf nnk ammas n lmizan

ur id unna d iqs ubaxxu yiri ad ikcm tajmmaⵄt digun

a ddag d iddu ⵖr lbiru ha aznnaṛ inṭr nⵖd ajllabiy

nⵖ d iqqn libbuṭ n lbahiyya g iṭaṛn iṭfurt ujmmuⵄ n yizan

hat aynnaⵖ as iwtn aluṭ i luqt allig kkan nnig as

ur as ilaq i trccaḥt ⵖas unna ⵖur ṛbⵄa n lḥajat

ad usar iks ula ikrz ad idum g naḍafa d ṣṣabun

yili s lmaḥal yili lfrac mr aⵖ illa lqayd mayt igan

yili watag abda aflla n ṣṣinit yili uⵖrum mnid as

iḥzzm tadist nns iṭmⵄ iḥlu imi nns mc illa ka n nnizaⵄ

han am unna mi tthzzam llun nns addag ilin ikabarn

ur diksn illi lxir a mmi da ⵖammuⵖ i ysmx ixṣr uynna giⵖ

ur da ittisin ugdi nnsn ulli n waddaⵖ d issar amazir

nniⵖ ak unna iran agrrab da t itṣaḥab as n tagut

urd ad iqqim ka ar tmr tafuyt iddu ad issu digi

gan am unna mi tris lkamyu g ubrid afn t id ikabarn

inna as addud axxut dfⵄat cwiy ksat amnid dⵖ digi

ad i tg amarc ad i tali g lḥafa dⵖ ad i tali tizi

dinna s tram akn ni nawy ha rizibwar icrja s lmazuṭ

nnan labas addag t iḥrk t ad aⵖ ssufⵖn azal

ndrg agnsu ad nfⵖ lⵖis d tidi

a lli g tt issily inna asn illa ⵖuri tql walu mani g kⵯn igiⵖ

iⵖal is fⵖn tamara inna adj lḥayawan g tizi

iḍur cwiy ⵄaydnd i wbrid tettr as agnnsu n zzabuq

ar iqqar i mddn lli mi t iskr ad gn iⵄrrimn tizi

nnan as ullah tⵖima lkamyu ar di t krut lbuji

dad i ttddu ka ikaⵖ llun nns iki ladris nns mayt igan

hayyi g ṛbaṭ unna n igr uṭar axut isal digi

ad injḥ ixlf tilifun iwa ddu tsuna i timzgida

cwiy tnnayi tmṭṭuḍt awa smⵄ a aryaz igan abujadiy

ur yad tqqimi chat ula ussan ⵖur awd yiwn digun

ad ur tsawalt xs i wanna ak innan ha farina d ssabun

unna ak ikan ka tamzt tinit as hayyi nk d madam

nkka azaⵖar nkka ṣḥra grⵖ as i lbacar lmizan

ku yan s lmurcciḥ nns ur iḥli awd yuwn digun

yiwn uⵖnja as tswam yat ttabiⵄa am itkkam lmizan

dad i ttddu lkridi n lmaṣaliḥ sg ifasn nid lwazir

a dda g d yaⵖ ayt ljamaⵄa ku yan yasy aṭaṛ nns am unuguṭ

urun kaccin am is ittuga lmcruⵄ aṭu ur t igin

mc urk yannay waṭu a ṛṛays yannayk wanna illan nnig ak

dad itddu ṛṛays s ajmmuⵄ s yan uḥram ils d ajllabiy

kud i ttnhu mddn xf ufrruⵖ isawal xf nnafiⵄa n tmizar

nniⵖ lwali n ṛbbi aya qnnad izri ⵖurs ka g iwujil

izri laṭṛ am uxwwan iggⵯd at iṭfur ucabar

idda uḥdiddu s mknas lbaṭima nna iraⵄa ar i ttrgigi

nniⵖ mc id tiⵖrad nnun as da tggam imki da trⵄabⵖ digun

ṛbbi ad idlla raⵄa lkuri nw aṭu ur tn i gix

id aynna lḥram as tgam aya hat ad i tgnuguy

lqadiyya n rryus a xf sawlx a winna ⵖur illa iⵖf digun

dad itddu ka diksn iḍⵄf am tfunast nna mi walu tuga

ikk asggⵯas ikk ⵄamayn yiri ad inⵖ unna d illan mind as

yufa ṭṭumubil n ljamaⵄa ur da i txllaṣ aṭu n lmaẓuṭ

yufa lflus n lmṣlaḥat anna d ifⵖn yasit nnig aⵖ

dad ikkat tutliwin d lkfta ar d ik uⵄddis nnig as

issu lkacca n mizafil aflla n ikṭif issu ⵖifs liẓar

mdjin ayd nnan anniⵖ flan ixdm dat tawi tidi

ur ⵖurs lmⵄd ur kssibn ur flliḥn ka g tmizar

hat ur ufin sxurat nnaⵖ allig i tca aynna n iwujiln

dad i ttddu wuccn ku yass s taddart nns yasid aṭar n unuguṭ

tnna as tuccnt han aynnaⵖ tggam isul ad iffⵖ digun

tufar tmara nnⵖ lftiḥt nna rad aⵖ gn warraw

inna as ddib ur ⵖuri xs adda d ikka uⵄlluc mnidi

ur da ttadja tiyni ka ad iṭmr adda g illa ufrux nnig as

mqqar iga wass ṛmṭan ad igr g imi nns ad itc mayt igan

ika ṛbbi yan lⵄz i lflus mqqaṛ iftḥ ka g tmizar

da ittiⵖil ka id ad iṭmṛ a tnt yinniy ar i ttrgigi

innaṛẓm imi nns iddu s waman ammi tannay tmẓurt tiqddidin

llah llah iṛza luḍu ur tqqimi nniyt digun

iwl n uwssar

a ddag iwsir bnadm yini mzziyⵖ amⵄduṛ ayd gan

a amⵖar imun d ccabba hat lfḍiḥt ayd da tturzzut

dhb ayd zark lnant a bu tamart lⵄmr ur ak iⵖzzif

ⵖas ad as isⵖ talwizin ar ak akkant axatar n iṭudan

illa uryaz ikkan sbⵄin ⵄam hat afqqir ayd gan

ar ittini ad awlⵖ taⵄṣriyt han timitar n lhbal

is inna iⵖf aqdim ad imun d wujdid is qqad mzyaln

ku yan tazuyi nns as i ttddu ku yan d aynna mi qddan

is inna lbuklan ad ig am ṭṭaksi awal ayd ran 

id is swan ifasn ittawⵖn i wakal d m lbab azggaⵖ

qqad imzgal lfilṭaj urd yan nnuⵄ ayd gan

tin ayt tkurt

a nzzur k a wadda ibṭṭun ṣṣifat a

unna d izaydn ig as ṛbbi limarat a

mqqaṛ tbḥt ad ak imun lⵖaciy a

ibṭa ṛbbi ṛṛcm ibayn llun n ku yan a

ur da tmyaⵖn g idamn ula tifiras a

zzurx k a ṛbbi nna ibṭṭun lⵄumur a

unna d izaydn izmmem as aynna lan a

ka wqⵄ n ast nid ar tettar tmaray a

iqqim g tudrt ad ktun tiwrrwin a

ira mskin ad immt xs ur tyufiy a

ka naqsn as ttajil yili s lmunay a

isars jaj n taddart lmal axatar a

yili lḥdid g taddart nns ig ira tawada ya

hat ur ḍaḍḍam ⵖas i mulana a

adda g as ifḍḍa brmsyun nns ika ya

ur da ttafa n ad isⵖin as ula iṭ a

am i nmmut s cigan ammi nqqima ya

max id ddunit ag ak nlla s umata ya

adda g iḥfu uryaz ufn as ayt waka la

g lḥadit lmudda n xmsin sana ya

da yax ttawi tidi ur djin qqimiⵖ a

iḥṭu wass aynna d irura itci yit a

urda tglugulⵖ ⵖuri rbⵄalaf a

ilin irizn da d i txllaṣn ku yass a

mc aⵖun ixrrajiyn nnⵖ ur tn arun a

awa itca ka tidi n ka a mulana

a ddunit lujuh awyat ilmsakin a

a tsul m iⵄggadiyn nna ḥṛṛanin a

issafⵖ d uyllid nnⵖ lmuⵄawana ya

a ttisḥaṭrn adda g ⵖrn i lmsakin a

ddan ayt wulli ad amzn tixnciyin a

qqimin ḍḍuⵄafa da trun ur tn arun a

unna iklfn ig ilḥq aynna ran a

ur yiwid uyllid nnⵖ i ka iḥṭayaⵖ a

da d i ttddun nⵖd i tcyyar lwadif a

unna ixṭan lⵄada nns asint waman a

hat aⵖuln dⵖi da tsllakn lumur a

sllan i yizm da d iyrzza tisuraf a

annayn tijlluba n winna ikkusa ya

ku yan ar i ttrgigi isṭṛ asn tasa ya

isawl s rrcwa bbin tnt is ttaⵖul a

zzin arun as rrujuⵄ winna t isasan a



 153 

ammi itrrat i rrut bu tmṭṭuḍt irari t a

sbḥan llah ggudint lmunkaṛat a

tga ddunita aḥnin i lⵄwarat a

dilliⵖ da ttinniⵖ aggⵯ mc illa xf ⵄari ya

nini lḥmdulellah ar tkkat s waman a

dⵖi nḥṭu tlfazat nttu mulana ya

illa cⵄcuⵄ xs ad iffⵖ ar ax ttinin a

wa han ssama ad i brrⵄ djuwn aman a

ljanub d lⵖuruba a qlilat lⵖuyum a

ⵖdda tkunu fiha cms mucmmisay a

idda unẓaṛ s bada ur iri farina ya

awa ur tnfiⵄ tmazirt ula icirran-a

waxxa tn yuru ka gin xs win usala ya

ⵖas ad iⵄmmr fad is ttilana

innak ad itlⵄab aw d ntta lkura ya

idda sbbaṭ nns ibbitn idda lkudas a

annayn g ttlfaza d kas lⵄalama

iⵖal id ag da t isw id at sumun a

idda ubṛami ibṛṛⵄ idda mṣṭafa ya

idda baṣiṛ d ḥajji skrn aynna ran a

tḥṭum a ibujadiyn lmatc ku yiṭ a

llan g lqhwa da tn ittasi wafa ya

adda g ttissuka duyn ammi t ssamun a

awa ur tnfiⵄ tmazirt ula icirran-a

dat issgma ka ad ik sbⵄa sanawat a

isⵖasn ka n lktub iskcmi taⵖuri ya

iḥḍu lḥuruf xs ad imḥu ka yuru ka ya

allig ak iḥfd id lⵖa nnas isawal a

iraḥn aynna g i txllaṣ lmuna ya

nnan as ddun ⵖr taddart nnk ar d silin a

iwa han aynna da inqqan a yarraw a

unna iⵖran ula da txllaṣn walu ya

iga a nnmmutr mid iṛẓm ka g tⵖuniya

da yas ttalin idamn asin lmusi ya

unna iṭṭurfn ad imt nⵖ as iga ka ya

bnadem bu liman

bismi llah bnadm ⵖur liman nns ayd giⵖ

numn is illa ṛbbi bab n ddunit ayd gan

numn is llan lkutub d rrasul iⵄzzan

numn is aⵖ n iqn was n lmut inw labdda

tga ddunit am tmuṭint igga nn xf uḥndir

ijmⵄ ⵖifs yiⵖ n ka ttawsrt allig tg ingnan

ur yad tsⵄad tnna xf tsak tilzdit

iṭra as imi am tmaḥurt asusnd izrgan

da tskuttu xf umⵄraṭ ur tⵖiy ad tut aⵖjdim

iffⵖas rⵄd izuran ikcm diⵖ tirrdin

ur yad da tssa xs kan uḥrir ayt i sslhun

ur yad da tqqar xs at iffⵖ ṛṛuḥ tg aqzzuy

idⵖ tti tⵄayrt ur ṭṛṭi tḥmu bzzaf

nnant i tṣ ⵖifi a ccix ḥmmu nu mak igan

hak tṣḥit iwa raⵄa mayd innan ad ak jrun

sulⵖ ad ak ⵄmuⵖ lbaṣar sttuttiⵖ izrgan

nqn ak imzyan ikkak dix udm tirggⵯin

nks ak aynnaⵖ n wadif s ttawit ibrdan

ar d ak ur tilit ccan ar d ak ixṣṛ uḥnjif

nk d ddunit ag mxalafn i wa rar at lbal

niwṭ lḥukuma taxatart ddiⵖ qydⵖ it

idⵖ nⵖra i ṛṛays inna ak ma g jran

awd nkkin ullah amc iwiyⵖ walu wajbⵖ as

a lḥrma nnun alqaḍi mk illa ma i ttggat

rar ⵖifi bxxu dⵖ hat tuti ur da nggan

ur yad da ttafaⵖ lman ad zari ig anbyi

da tⵖima imiq ha nhaṛ ad bṭun d yiṭ

da ysawal ssrsar nns ar i tsawal ggiṭ

sugⵯr at awr tettum ulli gr at alim iyzgar

sdrf han ssuq ak ifat suṭ afa i lbriq

tugn iyi issgni g tmaẓẓagt ammi neny asrdun

tby iṭaṛn inu tby ifassn ttuttin izrgan

amẓi tala a lqaḍi mc illa mayi ttggat

inna as a dnya lalla anfd ⵖuri imzyan

is tannit ccakayat dⵖ nna yid ittugarn

aḥawl aflla n lbacar hatin tⵄdbtin

iwa tnna as dduniyt a sid lqaḍi amⵄḍur

iⵄdmk mulana ky ur tssint mag jran

ddu ⵖr ccariⵄa raⵄa ṭyur aynna ttggan

da tcahadn kul a bnadm gan aⵖḍḍaṛ

stahln aynna stn kkatⵖ ikafrn ayd gan

da ikkat ka imrⵖan ard as ibzy uⵄddas

iswa atag iswa aman iffⵖ ar iqqar i lbla

itfⵄ tiwaliwin ur iḥlin itfⵄ adida

issⵄndi dix ar ikkat s ifasn s uḥnjif

inⵄl ddunit am ta ma d is ittugan

iḍṛ tnna as dunnit a ssid lqaḍi talbⵖ ak

widⵖ aⵖ i ttnⵄaln ula niwṭin awal ay d ran

ur nukir i ka lflus ur da ttakrⵖ imndi

dduyt aya lliⵖ maci tujdid ay d ibddan

yanw illa wayyur d tafyut yawn illa wass d yiṭ

dad ttali tafuyt am uynna tgga

yawn akal lliⵖ aya da traⵄam ur ibddil

anẓaṛ ayt ixṣṣan isman lun d yun

amẓi tala a lqaḍi mc illa ma i ttggat

inna as yyih awal nm ṣṣidq ayd gan

ur tiwiwt a lalla ka mdn ag il uzggal

ayt ssaⵄt a tjraⵖ tin uzgl azggⵯaⵖ

iṭṛn ammas irbiⵄ iṛẓm i wzrur

yamr ar i ttetca iḥzzm a llig ihz aḥngi

ur yukiy d yan ttikkuk ikcm as ⵖr imzyan

ikkr irul allig ur issin mani gn iḥdda

max id ṛṛay n lmaⵄica ayd gan

max mⵄna id ad ttetcim aⵖrum ay d turzzum

ikcm yan ubaxxu irizn igatn d imⵄḍaṛ

ka ira ad bnun lfilla ka ira ṭṭumubil

iṭmⵄ bu uⵖyul an awṭn tizi n usrdun

bu usrdun ar ittini awd nk iyyis ayd riⵖ

bu yiyyis am yufi ibddl ig ṭumubil

ira ad iⵄic g lisans ur i ttekka amrdul

ku yan ar i ttnⵄal cciṭan ku yan ar i ttsṣbar

ur n ttucmmit a arraw mqqaṛ ng imzlaṭ

adjin ad smutrn amuttl ddunit ur tdum

awⵖat i uksum d tutliwin kkat dduc

ssut lizar ssut lmukiṭ ⵄicat g tazdyi

yak walabud lfrac nnk g wakal azggⵯaⵖ

da nrtta ⵖifun isslli bṛmn ⵖifun amrdul

udm lliⵖ tssirit g ddunit iⵄjb ak

ad gn ⵖifun ibxxucn lḥfla wa labdda

diⵖ tnna as ddunit a sid lqaḍi talbⵖ ak

smⵄ ad ak iniⵖ awal dⵖ ttarix ayd gan

ixlqi sidi ṛbbi am trbat igan zzin

inna yi xir attawl ur tⵖima ⵖur awd yan

mddn da i sksiwn ku yan da yctku

da tⵖima nrar i ka udm ad iḥqqa digi

ard yiⵖil is irbḥ nuⵖul nk asn tiⵖṛḍin

ur da nnin nnssaⵖ ula da nklla ⵖur awd yan

ṭanja mⵖd a imnsi lgwira ag ittuga

unna ittamn a mddn idda ikka lmzaḥ

ur it icmit xs wanna iḥṭan ddin

akn zzur a bab n tifawt a bab n talggⵯat



 159 

الفهرس

تقديم ............................................................................................................................................. 3

الشاعر حمو خلا: حياته ومساره الشعري ................................................................  4

الـمختارات الشعرية ................................................................................................................ 7








